
Тұрар БЕКМЫРЗАЕВ,
«Сыр бойы»

Sb
Айсәуле ҚАРАПАЕВА,
«Сыр бойы»

ЖАҢА КОДЕКСТЕГІ 
ӨЗГЕРІСТЕР

Өткен жылдың соңында Мемлекет 
басшысы «Салық және бюджетке 
төленетін басқа да міндетті төлемдер 
туралы Қазақстан Республикасының 
Кодексіне (Салық кодексі) және «Салық 
және бюджетке төленетін басқа да 
міндетті төлемдер туралы» Қазақстан 
Республикасының Кодексін (Салық 
кодексі) қолданысқа енгізу туралы» 
Заңына қол қойды. Бұл өзгерістер 2024 
жылдың 1 қаңтарынан бастап күшіне 
енді. 

Халық. 
Салық. 
Сан мәселе

С А Л Ы Қ

Кейінгі кезде Сыр өңірінде құс шаруашылығы қарқынды 
дамып келеді. Соның бірі – «Бесарық» ауылындағы бөдене 

фирмасы. Күні кеше біз де Сырдария ауданына қарасты 
елді мекенде болып, құс шаруашылығының қым-қуыт 

тіршілігімен танысып қайттық. 

ӨҢІР ӨНІМІ

БӨДЕНЕГЕ СҰРАНЫС 
АРТЫП КЕЛЕДІ

ҚАЗАҚСТАН 
АДАМ 
ҚҰҚЫҚТАРЫН 
ҚОРҒАУ 
БАҒЫТЫНДА 
НАҚТЫ ҚАДАМ 
ЖАСАП ЖАТЫР

Қазақстан ауқымды демократиялық 
реформалар жүргізіп, өзінің халықаралық 

міндеттемелеріне сәйкес адам құқықтарын 
қорғайды.

Демократияны дамыту, адам құқықтарын 
қорғау және заң үстемдігін нығайту 

мақсатында қажетті заңнамалық жағдай 
жасалды.

Атап айтқанда:
- «Халық үніне құлақ асатын мемлекет» тұ-

жырымдамасының қағидаттарын енгізу шең-
берінде Қазақстан азаматтары саяси шешімдер 
қабылдау процесіне кеңінен қаты сатын болды;

- Саяси басқарудың теңгерімді жүйесі 
құрылып, есеп беретін Үкімет және ашықтық 
қағидаттары енгізілді. Мақсат – елімізді саяси 
тұрғыда трансформациялау және «Әділетті 
Қазақстанды» құру үшін басталған процестерді 
соңына дейін жеткізу.

НЕГІЗГІ РЕФОРМАЛАР
1. ДЕМОКРАТИЯҒА АТСАЛЫСУ:

Мемлекет басшысының реформасына сәйкес 
заңнамаға ҚР Президенті бір рет жетіжылдық 
мерзімге сайлану ережесі бекітілді. Яғни, 
Президенттің екі рет сайлану құқы жоқ. Бұл 
Қазақстандағы демократия қағидаттарын 
нығайтуға мүмкіндік берді.

Суперпрезиденттік өкілеттікті жоюға 
бағытталған конституциялық реформалар іске 
асырылды. Президенттің жергілікті атқарушы 
органдарға қатысты өкілеттігі шектеліп, оның 
Сенаттағы квотасы қысқартылды.

Ресми саяси партияларды тіркеу шегі төрт 
есе, яғни 20 мыңнан 5 мың адамға дейін 
төмендетілді. Тіркеу ережелері жеңілдетілді.

Ұлттық заңнаманы либерализациялау нәти-
жесінде «Республика» және «Байтақ» сияқты 
жаңа саяси партиялар тіркелді. «Республика» 
партиясы 2023 жылғы наурызда өткен Парламент 
сайлауында «Аманат», «Ақ жол», «Ауыл», 
«Жалпыұлттық социал-демократиялық партия» 
және  «Қазақстанның Халық партиясы»  секілді 
танымал партиялармен қатар жеңіске жетті.

Мәжілістің өкілеттігі едәуір кеңейтілді. 
Жаңа модельге сәйкес сайлау партиялық тізімдер 
мен бірмандатты округтер бойынша өтті. 2023 
жылғы наурыздағы сайлау қорытындысы 
бойынша Парламенттен орын алған алты 
партияның үшеуі депутаттық мандаттарға алғаш 
рет ие болды, ал оның біреуі – оппозициялық 
партия.

2022-2023 жылдардағы сайлауларда еліміз 
Еуропадағы қауіпсіздік және ынтымақтастық 
ұйымының талаптарына сай келетін сайлауды 
реттеудің жаңа жүйесін жүзеге асыру арқылы 
Қазақстандағы саяси бәсекелестікті қамтамасыз 
етуге мүмкіндік берді.

Кеше облыс әкімі Нұрлыбек 
Нәлібаев ақын, ұлағатты ұстаз 
Рахат Наурызбаева мен еңбек 
ардагері Жәдігер Орақбаевты 

мерейтойымен құттықтады.

– Бүгін қос мерейтой иесінің 
қуанышына жиналдық. Ақын, ұлағатты 
ұстаз, ғалым, Қазақстан Жазушылар 
одағының мүшесі, педагогика ғылым-
дарының докторы Наурызбаева Рахат 
Наурызбайқызы мерейлі 80 жасқа, 
еңбек ардагері, Қызылорда қаласы 
және Сырдария ауданының Құрметті 
азаматы Орақбаев Жәдігер Орақбайұлы 
75 жасқа толды. 

Кез келген кемелденген өркениетті 
мемлекет өз әдебиетін, мәдениетін, 
тари хын қастерлеп, оны жас ұрпақтың 
санасына сіңіруге күш жұмсайды. 
Қазақ әдебиетінің маңызды тармағы 
балалар әдебиетіне өз үлесін қосып, 
кішкентай оқырмандардың қызығып 
оқитын авторына айналған Рахат 
Наурызбайқызы апамыздың шығар ма-
шылық еңбегі зор. 

Мәнді де мағыналы ғұмыр кешіп, 
абыройға, сый-құрметке бөленген аға 
буын арасында Жәдігер Орақбай-
ұлының тұлғалық келбеті, адами 
болмысы өз алдына бөлек, – деді 
Нұрлыбек Машбекұлы.

Рахат Наурызбайқызы 1944 жылы 
25 қаңтарда Қазалы ауданында дүниеге 

келген. Саналы ғұмырының 56 жылын 
еліміздің білім саласына жұмсаған. 
Бәсекеге қабілетті шәкірттер оқытып, 
оларға тәрбие беруге өлшеусіз еңбек 
сіңірген ұлағатты ұстаз. 2009 жылы 
Қазан университетінде педагогика ғы-
лым дарының докторы атағын қорғады. 
Рахат Наурызбайқызы – 4 моно гра-
фияның, 5 жыр жинағы мен 10 оқу-
әдістемелік құралдың, 200 радио-

хабардың авторы. Балаларға арнап 
«Бастау», «Ақ қозы», «Сергек Серік» 
атты жыр жинақтарын, «Үй ішімізбен 
қазақша үйренейік» оқу құралын және 
100-ден аса ән жазған. ҚР Білім 
министрлігінің «Ыбырай Алтынсарин» 
төсбелгісі, Ресейдің Халықаралық 
Бейбітшілік және келісім қорының 
«Білім берудегі еңбегі үшін» медалі 
және өзге де марапаттардың иегері.

Жәдігер Орақбайұлы 1948 жылы 31 
желтоқсанда Арал ауданында дүниеге 
келген. Еңбек жолын 1970 жылы 
Тереңөзек жұмысшылар коопера ция-
сынан бастап, осы ұжымның басшылық 
қызметіне дейін көтерілді. 1978 жылы 
аудандық, 1982-1985 жылдары облыс-
тық тұтынушылар одағының басқарма 
бастығы болды. 1985-1996 жылдары өз 
бастамасымен құрған «Бірлестік» сау-
да-өндірістік мекемесін басқарды. 
Тәуелсіздіктің алғашқы жылдарында 
Жәдігер Орақбайұлы заман ағымын 
жете түсініп, кәсіпкерлік саласынан 
тың бағыт іздеді. «Гүлайым» фирмасын 
ашып, одан кейінгі жылдары «Жәдігер» 
шаруа қожалығын құрып, қазір 
шаруашылық  ет және сүт бағытындағы 
жұмыстарды жандандыруға атса-
лысуда.

Басқосуда Рахат Наурызбайқызына 
және Жәдігер Орақбайұлына облыстың 
Құрмет грамотасы табысталды.

Қоғам қайраткерлері Биғали 
Қаюпов, Алмагүл Божанова, Мәдениет 
қайраткері Шәкизада Әбдікәрімов, 
Қазақстан Жазушылар одағы облыстық 
филиалының төрағасы Қаршыға 
Есімсейітова, Қазақстанның Еңбек Ері 
Имамзада Шағыртаев, ауыл  шаруа-
шылығы саласы ардагерлері кеңесінің 
төрағасы Нұрлыбай Ұлықпанұлы 
мерейтой иелерін құттықтап, сөз 
сөйледі.

МЕРЕЙ

ҚОС МЕРЕЙТОЙ ИЕСІНЕ ҚҰРМЕТ

Аймақ басшысы өскелең ұрпақтың 
жайлы мектептерде білім алуы, қо сым-
ша білім беру ұйым дарында қабілетін 
шың дауы үшін алда атқарылатын жұ-

мыстарды атап өтті. Мемлекет басшы-
сының тапсыр масы мен жас ұрпақтың 
игілігі жолындағы шаруаларға баса 
мән берілетініне тоқталды.

– Президент бастамасымен «Жайлы 
мектеп» ұлттық жобасы аясында 
облыста 21 мектеп салынады. Былтыр 
10 мектептің құрылысы басталды. 
Биыл тағы 11 мектептің іргетасы қала-
нады. Оның бірі Қазалы ауданының 
Жанқожа батыр ауылында бой көтерсе, 
жақын күндері Әйтеке би кентінде 
тағы бір мектептің құрылысы бас-
талады. Қызылорда қаласында құны 7 
млрд 900 млн теңгені құрайтын физика-
математика бағытындағы 300 орындық 

жатақханасы бар 400 орындық мектеп-
интернат құрылысы қарқынды 
жүргізілуде. Осы аптада Жаңақорған 
кентінде 300 орындық жаңа мектеп 
пайдалануға беріледі. Жаңақорған 
және Шиелі аудандарында «Оқушылар 
үйі» мен «Өнер мектептері» бой 
көтереді.  Балалар мен жасөспірімдердің 
шығар ма шылығын шыңдау мақса-
тында облыс орталығынан «Шығар-
машылық академиясы» салынады.

ЖАҢА МЕКТЕП – ЖАРҚЫН КЕЛЕШЕК
Бейсенбі күні облыс әкімі Нұрлыбек Нәлібаев Қазалы ауданына жұмыс 

сапарында алдымен Әйтеке би кентіндегі 250 орындық мектептің ашылу 
рәсімінде болды. Іс-шараға ҚР Парламенті Мәжілісінің депутаттары Мұрат 

Әбенов, Мархабат Жайымбетов, Мұрат Ергешбаев қатысты.

ӘЛЕУМЕТТІК САЛАДА 
ӘЛЕУЕТТІ ДАМУ БАР 

Талай текті тұлғалардың кіндік қаны 
тамған Қазалы ауданының өңір 
тарихындағы орны ерекше.  Есімдері 
алты Алашқа белгілі Жанқожа батыр, 
күллі Шығыс жастарына жетекшілік 
еткен Ғани Мұратбаев, жезтаңдай 
әншілер Роза Бағланова және Мәдина 
Ералиевадай даңқты дарындардан кенде 
емес. Алдағы уақытта осы білім 
ошағынан жерлес аға-әпкелеріндей бі-
лімді, талантты шәкірттер шыға ты нына 
сеніміміз мол, – деді аймақ басшысы.

Салтанатты іс-шарада ҚР 
Парламенті Мәжілісінің депутаты 
Мұрат Әбенов қазалылықтарды жаңа 
білім ошағының ашылуымен құттықтап, 
сала ардагері Серік Қуанышбай бата 
берді. Өңірдің әлеуметтік-эконо ми-
калық дамуына үлес қосқан бірқатар 
кент тұрғындары марапатталды.

Іс-шара соңында қонақтар мектеп 
ғимаратындағы асхана, спорт залы, акт 
залы, кітапхана жұмысымен танысып, 
математика, тарих кабинеттерін аралап 
көрді.

МӘДЕНИЕТ ҮЙІ 
АШЫЛДЫ

Қазалыда ел игілігіне 
табысталған тағы бір жаңа нысан – 

600 орындық мәдениет үйі. 
Салтанатты сәтте облыс әкімі 

Нұрлыбек Нәлібаев тұрғындарды 
құттықтады.

– Қазалы ауданы – қазақ өнері мен 
мәдениетінің көрнекті тұлғалары 
дүниеге келген, сабақ тастықтың алтын 

тіні үзілмеген, ел-халықтың ықыласына 
бөлен ген таланттарға бай өлке. Осы 
жылы ауданда ауқымды жұ мыстар 
атқарылады. Бүгін Қаза лыда 250 
орындық жаңа мектепті пайдалануға 
бердік. «Кәукей» ауылында 100 
орындық ауылдық клуб салынуда. 
«Майдакөл» ауылында да жақын 
күндері клуб құрылысы басталады. 
Бекарыстан би, «Қожабақы» ауылдары 
мен Әйтеке би кентінде спорт кешені 
бой көтереді. Әлеуметтік қолдауды 
қажет ететін отбасыларға арналған 22 
тұрғын үй табысталады. Өзге де 
ауқымды жоспарларымыз бар, – деді 
аймақ басшысы құттықтау сөзінде.

Іс-шарада ҚР Парламенті Мәжі-
лісінің депутаты Мұрат Ергешбаев 
тілектестік білдірді. «РЗА» АҚ прези-
денті Самұрат  Имандосов бата берді.

Сондай-ақ өңірдегі қоғамдық 
бастамаларға үн қосып, ауданның әлеу-
меттік-экономикалық дамуына үлес 
қосқан тұрғындар, өнерпаздар мен 
спортшыларға құрмет көрсетілді.

Іс-шараға қатысушылар жаңа ғи ма-
ратты аралап, аудан өнер паз дары ның 
концерттік бағдарламасын тамашалады.

Айта кетейік, өткен жылы облыста  
150 орындық төрт клуб жаңадан 
салынып, пайдалануға берілді.  Қы-
зылорда қаласында отбасылық құн ды-
лықтар мен салт-дәстүрді дәріптейтін 
«Анаға тағзым», «Отбасы» орталықтары 
қызметін бастады.

Биылға да өңірдің мәдениет пен 
спорт саласында ауқымды жобалар 
жоспарланған. Облыс орталығында ха-
лықаралық стандарттарға сәйкес келе-
тін Орталық стадион  және жабық 
бассейні бар көпсалалы денешы-
нықтыру-сауықтыру кешенінің құры-

лысы басталды. Келесі жылы нысандар 
ел игілігіне табысталады. Жақын арада 
«Самұрық қазына траст» қорымен бірге 
құны 2,7 млрд теңге болатын үстел 
теннисі орталығының құрылысы 
басталмақ. Биыл облыс бойынша 4,8 
млрд теңгеге 6 спорт кешені мен 4 
ауылдық клуб құрылысы қолға 
алынады. Құны 3 млрд 700 млн теңгені 
құрайтын 1000 орындық «Өнер 
орталығы» жақын күндері ашылады.

Сондай-ақ жуырда барлық 
аудандарда музей, кітапхана, архив, 
неке қию залы, ардагерлер және аналар, 
жастар орталықтарын біріктіретін 
типтік үлгідегі «Руханият» орталық-
тары ның құрылысы басталмақ. Балалар 
мен жасөспірімдердің шығарма шы-
лығын шыңдау мақсатында Қызылорда 
қаласында «Шығармашылық акаде-
миясы» салынады.    

МАЙДАНГЕРГЕ 
3 БӨЛМЕЛІ ПӘТЕР 

ТАБЫСТАЛДЫ
Облыс әкімі жұмыс сапарында 
Ұлы Отан соғысының ардагері 

Тілеуберген Тобабергеновтің үйіне 
барып, ақсақалдың 

хал-жағдайын білді. 

Аймақ басшысы Мәжіліс депу-
таттары Мұрат Әбенов, Мархабат 
Жайымбетов, Мұрат Ергешбаевпен 
бірге абыз ақсақалды 100 жасқа толған 
мерейтойымен құттықтап, Сыр жұрт-
шылығы атынан 3 бөлмелі пәтер серти-
фикатын табыстады. Жаңа баспана 
Қазалы ауданында салынған екі пәтерлі 
үйлерден берілді.

Майдангер өзіне көрсетілген құр-
мет ке ризашылығын білдіріп, береке-
бірлік бар жерде ғана істің алға баса-
тынын айтты.  Ел азаматтарына ақ 
батасын берді.

Ғасыр жасаған қарт 1924 жылы 
Қазалы ауданының №2 ауылдық 
кеңесіне қарасты Жамбыл колхозында 
дүниеге келген. 1942 жылы майданға 
алынып, 291-атқыштар полкі құрамына 
жіберілген. Беларусьті, Польшаны, 
Чехословакияны, Калининград қаласын 
жаудан азат етуге қатысқан. Бас 
қолбасшының «Алғыс хатын» алып, 
«Кенигсберг қаласын азат еткені үшін», 
«Германияны жеңгені үшін» медаль-
дарымен марапатталды.

ЕЛМЕН КЕЗДЕСУ 
ЕҢБЕКТІ ШИРАТАДЫ 

Сапар барысында облыс әкімі 
Мемлекет басшысының 

«Әкімдердің халықпен кездесулерін 
өткізу туралы» Жарлығына сәйкес 

Қазалы ауданының Жалаңтөс 
батыр, Қ.Пірімов және «Басықара» 

ауылдық округтерінің тұр ғын-
дарымен кездесті. Оған Парламент 

Мәжілісінің депутаттары да 
қатысты.

Мемлекет басшысының бұл тап-
сырмасы көптеген мәселеге қозғау 
салып, қалың ел тарапынан қолдау 
тапты. Мұндай кездесулерде мәселелер 
ашық талқыға салынып, алдағы бағыт 
бел гіленеді, осыған сай жұмыс жүйесі 
құрылады. Халықтың әлеуметтік түйт-
кіл  дер туралы ұсыныстары, талап-ті-
лек   тері ескеріледі. Азаматтық қоғам 
қа  лып  тастырудың алғышарттары 
осын    дай іс-әрекеттерден бастау алады.

Аймақ басшысы кездесуде өткен 
жылдың қорытындылары, жетістіктері, 
туралы қысқаша баяндады, содан соң 
тұрғындардың ұсыныс-пікірлерін тың-
дады.

– Өткен жылы атқарылған жұмыс 
аз емес, жаңа басталған жылға арналған 
жоспарымыз былтырғыдан да 
ауқымды. Бастамаларымызды әрі қарай 
жалғас тырып, соңына дейін жеткізу, 
жаңа жоба ларды жүзеге асыру міндеті 
қо йылған. Мемлекет басшысы Қасым-
Жомарт Кемелұлы қазан айындағы ар-
найы жұмыс сапары кезінде өңірде ат-
қарылған жұмыстармен танысып, оң 
бағасын бергенін білесіздер. Сол 
сапарда Президент облыстың инфра-
құрылымын дамытуға қатысты тарихи 
шешімдер қабылдады. Сол шешім-
дердің игілігін халық көруі үшін 
қыруар тірлік атқарылуы тиіс.

Аймақта экономиканың барлық 
негізгі көрсеткіштерінде өсім бар. 
Өңірлер арасында тамыз айынан бері 
үздіктер қатарында – алғашқы үштік-
теміз. Осыдан бір жарым жыл бұрын 
облыс бюджеті 387 млрд теңгені 
құраса, облыстық мәслихат сессия-
сында 2024 жылдың бюджеті 650 млрд 
теңге болып бекітілді. Жыл соңына 
дейін салық түсімдерін арттырып, жаңа 
өндіріс орындарын ашу ар қылы 
бюджетті 700 млрд теңгеден асырамыз. 
Бұған резервтеріміз бар. Соңғы 
жылдары аймағымыз қар қынды 
құрылыс алаңына айналып, республика 
бойынша алдыңғы қатардамыз. 2023 
жылы 177 жобаны жүзеге асыруға 87,1 
млрд теңге бөлініп, 2022 жылмен 
салыс тырғанда 3,5 есе артты. Биыл 110 
құрылыс нысанын салуға 94,5 млрд 
теңге бөлінді. Қаражат жыл аяғына 
дейін едәуір көбейеді. Бұл қаржы 
өңірдің сан саласындағы мәселелерді 
шешуге бағытталмақ, – деді Нұрлыбек 
Машбекұлы.

Кездесуде ауылдық ардагерлер 
кеңесінің төрағасы Сайын Дәуіт 
тілектестік білдірді. Сондай-ақ арда-
герлер мен бірқатар ауыл азаматтары 
марапатталды. 

Айта кетейік, биыл Қазалы ау да-
нының Ақтан батыр, Жанқожа батыр, 
Бекарыстан би, «Майдакөл», Ү.Түкті-
баев елді мекендеріне газ құбырын тар-
ту басталады. «Ауылдық денсаулық 
сақ тауды жаңғырту» ұлттық жобасы 
аясын да көпбейінді орталық ауруха-
наға қосымша ғимарат салынбақ. 

Сайлау кезіндегі партиялық тізімдерді 
жасақтау және парламенттік мандаттарды 
бөлу кезінде әйелдерге, жастарға және ерекше 
қажеттіліктері бар адамдарға арнайы квота 
енгізілді.

Қазақстан тарихында алғаш рет аудандық 
және қалалық деңгейдегі әкімдер сайлауы 
өткізілді. Бұл ауылдық округтер әкімдерінің 
шамамен 60 пайызын жаңартуға мүмкіндік 
берді.

Өңірлік қаржыландыру ісін транс-
формациялау және жаңадан Абай, Ұлытау, 
Жетісу облыстарын құру есебінен жергілікті 
билік органдарының өкілеттіктері кеңейтілді. 
Жергілікті өзін-өзі басқару құқығы жергілікті 
билік органдарына берілді.

Президенттік жастар кадр резерві құрылды. 
Іріктеудің бірнеше сатысынан өткен жас 
мамандар мемлекеттік қызметте басшылық 
лауазымдарға тағайындалуға мүмкіндік алды.

Халықтың елді басқару ісіне және 
Қазақстанның болашақ дамуына қатысты 
идеологиялық, мәдени параметрлерді айқын-
дайтын шешімдер қабылдау процестеріне 
қатысуын ынталандыру мақса тында Ұлттық 
қоғамдық сенім кеңесі Ұлттық құрылтай 
болып қайта құрылды.

2. ҚҰҚЫҚ ҚОРҒАУ ТЕТІКТЕРІ:
 
Реформалар адам құқықтарын қорғау 

жүйесін нығайтты. Соттардың тәуелсіздігін 
күшейтуге бағытталған заңнамалық түзетулер 
қабылданды. Алқабилер соты қарайтын 
істердің санаттары кеңейтілді.

Қазақстан адам құқықтарын қорғау 
жөніндегі ұлттық тетіктердің рөлін күшейтті. 
Елімізде Адам құқықтары жөніндегі 
омбудсмен институты толыққанды жұмыс 
істейді. Аталған институт конституциялық 
мәртебеге ие болды. Сондай-ақ Қазақстанда 
Адам құқықтары жөніндегі, Бала құқықтары 
жөніндегі, Ерекше қажеттіліктері бар адам-
дардың құқықтары жөніндегі омбудсмендер 
тағайындалды.

Конституциялық Сот азаматтардың 
құқықтары мен бостандықтарын қорғаудың 
маңызды тетігі ретінде қайта құрылды. 
Қазақстан азаматтары оған тікелей жүгіне 
алады.

Конституциялық Сот – Ата заңның 
үстемдігін қамтамасыз ететін конституциялық 
бақылаудың жоғары органы. Конституциялық 
Сот түпкілікті шешім шығарады және оның 
шешімдерін, соның ішінде азаматтардың 
конституциялық құқықтарына қатысты 
шешімдерді Президент те қайта қарай 
алмайды.

Конституцияға енгізілетін кез келген 
өзгерістер мен толықтырулар Конституциялық 
Соттың тиісті қорытындысы болған жағдайда 
ғана республикалық референдумға немесе 
Парламенттің қарауына шығарылуы мүмкін.

Конституциялық Соттың он бір 
судьясының алтауын, яғни көпшілігін 
Парламент палаталары тағайындайды. Ал 
төрағаны Президент тағайындағанымен, оған 
Сенаттың келісімі қажет.

Петицияларды жариялау және қарау 
тәртібін реттейтін заң қабылданды. Бұл 
азаматтарға онлайн-өтініш беру арқылы өз 
пікірлерін білдіруге жол ашады. Мұндай 
тәжірибе Үкімет қызметіне ашық мониторинг 
жасауды қамтамасыз етеді.

 
3. АДАМ ҚҰҚЫҚТАРЫ ЖӘНЕ

ЗАҢ ҮСТЕМДІГІ:

Әлеуметтік кодекс қабылданды. Құжат 
халықтың әлеуметтік тұрғыдан осал санатына 
жататын азаматтарды жан-жақты қолдауға 
бағытталған. Қауіпті еңбек жағдайларында 
жұмыс істейтін адамдар үшін арнайы төлем 
бекітілді.

Президент Қазақстанның халықаралық 
міндеттемелеріне толық сай келетін «Адам 
құқықтары мен заң үстемдігі саласындағы іс-
қимыл жоспары туралы» Жарлыққа қол қойды.

Қазақстан өлім жазасын жойды және сот-
тал ғандардың денсаулығын сақтау құқық-
тарын қамтамасыз ету жөніндегі азаматтық 
функцияларды Ішкі істер министрлігінен 
алып, Денсаулық сақтау министрлігіне берді. 
Қазақстан балалар мен мүгедектердің 
құқықтары туралы БҰҰ-ның факультативтік 
хаттамаларын ратифи кациялады.

Азаптағаны үшін қылмыстық жауап-
кершілік қатаңдатылды, Азаптауларға қарсы 
күрестің ұлттық превентивті механизмі 
күшейтілді, азаптауларға және қатыгез іс-
әрекеттерге қатысты заңнамалық анықтама 
енгізілді.

Тұрмыстық зорлық-зомбылық үшін әкім-
шілік және қылмыстық жауапкершілік едәуір 
күшейтілді. Мұндай жағдайларда тараптардың 
қайта татуласу мүмкіндігі заң жүзінде алынып 
тасталды.

Ұлттық қордан балаларға арналған 
аударымдарды реттейтін заң қабылданды.

Митингілер туралы жаңа заң қабылданды. 
Онда рұқсат алудың орнына, алдын ала 
ескерту тәртібі енгізілді. Нәтижесінде 
Қазақстанда бейбіт митингілер саны бірнеше 
есе өсті.

БАҚ туралы заң қауіпсіз цифрлық кеңістік 
құру мақсатында реформаланды.

ҚАЗАҚСТАН 
АДАМ 
ҚҰҚЫҚТАРЫН 
ҚОРҒАУ 
БАҒЫТЫНДА 
НАҚТЫ ҚАДАМ 
ЖАСАП 
ЖАТЫР

ӘЛЕУМЕТТІК САЛАДА 
ӘЛЕУЕТТІ ДАМУ БАР 

Еліміздің салық саясаты тәуел¬сіздік 
алғаннан бергі 30 жылда бірнеше реформаны 
бастан кешірді. Нарыққа бейімделу, әлемдік 
стан-дарттарға жақындату кезеңінен өткен соң 
2001 жылы алғашқы Салық кодексі қабылданды. 
Содан бері де жетілдірілу үстінде. Жалпы 
Салық кодексі – жиі өзгеріске ұшырайтын құ-
жаттардың бірі. 2009 жылдан бастап 111 ілеспе, 
яғни жылына шамамен 16, барлығы 2300-ден 
астам бапқа өзгерту енгізіліпті.  

Кодекс соттарда мемлекеттік баж төлеу 
бойынша кейінге қалдыруды беру тәртібі мен 
шарттарын айқындайтын жаңа 51-2-баппен 
толықтырылған.  Салық кодексіне енгізіл ген өз-
гер тулерге сәйкес, жалпыұлттық декла рация лау 
аясына тек жалақы, зейнетақы мен әлеуметтік 
жәрдемақыға күн көретін адамдар декларация 
тапсырмайды. Кірістер мен мүлік туралы 
декларация нысанында салық салынатын 
кірістер ғана көрсетіледі, қалған мәліметтер 
мемлекеттік органдардың ақпараттық жүйе-
лерінен автоматты түрде толтырылады. Жалпы 
декларация, кірістер мен мүлік туралы 
декларация шеңберінде салық есептілігін 
бірыңғай ұсыну мерзімі белгіленген. Демек, 
биылғы жылдың 15 қыркүйегінен кешіктірмей 
тапсырылуы қажет. 

2024 жылдан Ұлттық қор инвестициялық 
табысының 50 пайызы балаларға бөлінетіні 
белгілі. Жаңа Салық кодексіне сәйкес, ол жеке 
тұлғаның табысы ретінде саналмайды, 
сондықтан бұл қаржыға салық салынбайды. 

Сондай-ақ салық төлеу шінің түрлі есеп пен 
чектерді 5 жыл бойы сақтау міндеті алынып 
тасталған. Өйткені бүкіл мәліметтер салық 
деректері операторында сақталады. 

ТАБЫС ТАПСАҢ, 
САЛЫҚ ТӨЛЕ!

Салық –  мемлекет дамуының маңызды 
бөлігі. Оның есебінен ел қазынасы толығып 
отырады. Пандемияға байланысты салық 
төлеуге қатысты бірқатар жеңілдік жасалып, 
кәсіпкерлерге мораторий жарияланды. Сол 
уақыттан бері салық төлеу мерзімі өзгеріп, 
көлік және мүлік, жер салығы кейінге шегеріліп 
келген еді. Ал биылдан бастап жаңа кодекс 
аясында бірқатар жеңілдік қарас тырыл ғанымен 
талап та күшейді. Сарапшылардың пікірінше, 
қаншама жеңілдіктер қарасты рылғанымен, бұл 
салық төлеуге кәсіпкерлерді ынталандырмайды. 
Экономикалық шолушы Айбар Олжаев өзінің 
әлеуметтік парақшасында салық мәдениетін 
қалай және не үшін, кім үшін қалыптастыруымыз 
керек деген мәселеге тоқталыпты. Автордың 
сөзінше, Үкіметке бірінші кезеңде ақша емес, 
салық мәдениетінің толық орнағаны керек. 

– Бұл – біздің мемлекеттілігіміздің тірегі. 
Барлық дамыған елдерде салық абсолютті 
культқа айналған, ал салықтан жалтару ауыр 
қылмыс болып саналады. Себеп – салықтан 
қашу барлық халық жеп отырған ортақ қазаннан 
ұрлау деген сөз. Ол – 100% рас тұжырым. 
Дамыған елдерде салық бюджет кірісінің 90-98 
пайызын құрайды. Сол салық әділ бөлініске 
түсіп, табыс таба алмайтын, көмекке мұқтаж 
адамдар одан өз үлесін алады, яғни, күш-қуаты 
бар, тірлік істеп, пайда тауып, салық төлеген 
азамат осылайша өзінің мүмкіндігі жетпейтін 
отан дасына, оқып жүрген студентіне, 
зейнеткеріне көмектеседі. Олар салықты қуана 
төлейді. Себебі салықтың қайда жұмсалып 
жатқанын біледі. Еліміз осы деңгейге, осындай 
мәдениетке жеткісі келеді. Ол үшін екі жұмысты 
қатар жүргізуде. Біріншісі – табыс тауып 
жүрген, бірақ салық төлемейтін азаматтарға 
оның дұрыс емес екенін түсіндіру. Екіншісі – 
әділ, ашық система құрып, барша 
қазақстандықтарға олар төлеген салықтың 
нақты қайда кеткенін, одан қандай нәтиже 
болғанын ашық көрсету. Шынын айтқанда, 
Мемлекеттік кірістер комитетінен де кінә бар. 
Бізде «Сен төлеген салықтың арқа сында еліміз 
дамуда» деп қанат тандыратын, мотивация 
беретін коммуникация жоқтың қасы. Егер әр 
адам ЖСН-ін теріп, «Сіз мемлекетке осынша 
салық төледіңіз. Ол салық мынадай жұмыстарға 
жұмсалды» деген нақты статистика шығарып 
алатын онлайн сервис пайда болғанда, барлығы 
статистикасын әлеуметтік желілерге жариялап, 
«менің арқамда талай тірлік жасалды» деп 
мақтана бастар еді. Онда қоғам салықтан 
жалтарып жүрген кәсіпкерлерді өздері 
әшкерелеп, жазалауға көшер еді. Біз соған бес 
жылдың ішінде келуіміз керек, – дейді ол.

Салық төлеу тек ірі кәсіпорындар немесе 
жеке кәсіпкерлерді ғана емес, сонымен қатар 
елдің барлық азаматтары үшін өзекті. Жалпы 
қаржылық сауаттылықты арттырмай, оған деген 
теріс көзқарасты өзгерту қиын. «Бүгінде әрбір 
адам заң жағынан білімді болуға тиіс» деп 
санайды Қорқыт ата атындағы Қызылорда 
университетінің Экономика және құқық 
институтының аға оқытушысы, экономика 
ғылымдарының кандидаты Айгүл Макенова. 
Оның пікірінше, салық жүктемесін оңтайланыру 
және алданып қалмауға жол бермеу үшін салық 
заңнамасының негізгі ережелерін білу керек. 

– Бүгінде әлемнің қай мемлекетін алып 
қара саңыз қаржылық сауаттылыққа үлкен көңіл 

бөлінуде. Ол мектепте де, балабақшада да 
үйретілу керек дейді. Бұл пікірге мен толығымен 
келісемін. Баланың ойлау деңгейіне қарай ойын 
түрінде болсын, білімін арттырып отырған жөн. 
Мемлекеттік кірістер комитеті тарапынан да 
біршама жұмыс жүргізіліп жатыр. Өйткені, көп 
адам салыққа қатысты өзінде уақытылы 
төленбеген төлемдердің барын басқа 
мемлекетке баратын кезде біліп жатады. Сол 
секілді уақытылы төлемдер жасалмаған кезде 
сот алдында жауап беретінінен де бейхабар 
жандар бар. Бұл білместіктен орын алған жайт 
болғанымен, сауатымыздың қандай екенін 
көрсетеді. Сондықтан әрбір азамат өз бетімен 
қаржылық сауатын жетілдіріп отырғаны дұрыс. 
Біз БАҚ бетінде немесе әлеуметтік желіде 
ақпараттар бергенімен, азаматтардың барлығы 
оны оқып, пайдаланып жатқан жоқ. Ал ол өзіңіз 
үшін керек, – дейді ғалым.

КӘСІПКЕРДІҢ НАЗЫ
Мемлекет басшысы Қасым-Жомарт 

Тоқаевтың «Әділетті Қазақстанның эконо-
микалық бағдары» атты Қазақстан халқына 
Жолдауында салықтық бақылау ісін толық 
цифрландырып, есептілік формаларын 30 
пайызға қысқарту жөнінде айтылды.

– Салықтың және бюджетке төленетін басқа 
да міндетті төлемдердің санын кемінде 20 
пайызға азайту керек. Айтарлықтай түсім 
әкелмейтін төлемдерді толығымен алып тастап, 
қалғандарын біріктіруге болады. Бөлшек 
салықты енгізу мәселесі қажетті бастама 
болғанына көзіміз жетті. Осыны ескере отырып, 
Үкімет оны қолдану аясын екі есе кеңейтеді. 
Сондай-ақ үдемелі салық салуды енгізу 
жұмысын жеделдеткен жөн. Салық саясатын 
қайта қарап, өзгерту үшін Үкімет пен Парламент 
батыл әрі жан-жақты ойластырылған шешімдер 
қабылдауы керек, – деді Президент. Расымен 
бізде салықтың 76 түрі бар екен. Мұндай 
жүйесіздік кәсіпкерлер түгілі, сала маман-
дарының да жұмысын күрделендіре түсетіні 
белгілі. Мәселен, «Квант механикалық зауыты» 
ЖШС директоры Жаңабай Бекішев салық 
түрінің көптігінен жаңылып қалатынын 
жасырмайды.

– Заңның, салықтың түрін көбейте бергеннен 
ештеңе шықпайды. Одан да істі оңтайландырып, 
кәсіпкер жұмысының алға басуына мүмкіндік 
берген дұрыс. Шағын және орта бизнес иелері 
салық төлеуден қашпайды. Алайда салық 
түрінің көптігінен кей әріптестеріміз тағы бір 
жерден қателесіп кетпеймін бе деген 
қорқынышпен оны төлеуден жалтарады. Біз – 
кәсіпкерміз, барлығымыздың банкте есеп-
шотымыз бар. Шотымызға қанша ақша түседі, 
содан белгілі бір мөлшерде ұстап қалсын. Оның 
ішінде салығың, басқа да ұсталатын жарналар 
болсын. Ал басқасына кәсіпкердің басы 
ауырмаған абзал. Қандай салықты төлемей 
қалдым, тағы нені дұрыс істемей қойдым деген 
үрей болмау керек. Ол тек өзінің кәсібін 
дамытуды, табысын арттыруды, сол арқылы 
мемлекетке пайда келтіруді ғана ойлауы керек, 
– дейді Ж.Бекішев. 

Иә, бұл тақырып аясында талай мәселенің 
шеті шығып тұрғанын байқап отырған 
боларсыздар. Шынтуайтына келгенде, Мем-
лекет басшысы айтқандай, бизнес пен билік 
өкілдері арасында сындарлы диалог болу қажет. 
Қанша жерден қаржылық сауаттылықты 
арттыруға бағытталған жұмыстар жасал-
ғанымен, оған әрбір адам өзі ұмтылып, білімін 
жетілдіріп отырмаса алаяқтарға да жем 
болатыныңызды естен шығармаған жөн. 
«Саудада достық жоқ» деп көпті көргендер 
бекер айтты дермісіз? Қазіргі кезде танысының 
«Каспий пэйді» пайдаланып, кейін тақырға 
отырғызып кеткендерді де жиі естіп жүрміз. 
Мұндай оқиғалардың орын алғанын сала 
мамандары да жоққа шығармайды. Салық 
заңнамасын білмегендіктен, кәсіпкерлердің 
алды 40 миллионға дейін айыппұл төлеген. Сол 
айыппұлын төлеу үшін басындағы жалғыз 
баспанасын сатуға мәжбүр болғандар да 
арамызда бар. Бұл мәселе жөнінде газет бетінде 
тағы тоқталатын боламыз.

ШЫҒАРМАШЫЛЫҚ ИЕЛЕРІНЕ 
ЖЕҢІЛДІК БАР

Ақпарат және мәдениет министрі Аида 
Балаева шығармашылық адамдары енді  
бірыңғай салықты ғана төлейтінін мәлімдеді. 
Ол кімдерге тиесілі?

«Осы кешенді жұмыстың нәтижесінде 
Үкімет қаулы қабылдады. Қаулыға сәйкес 40 
қызмет түрі арнайы бөлшек салық режиміне 
өтті. Бұл дегеніміз бизнес КТС (корпоративтік 
табыс салығы), жеке табыс салығы, ҚҚС 
(қосымша құн салығы) төлеуден босатылғанын 
білдіреді. Аталған қызмет түрлерімен 
айналысатын субъектілер енді бірыңғай 
салықты ғана төлейді. Бұл жеке кәсіпкерлер 
үшін 2%-дан 4%-ға, ЖШС үшін 8%-ға дейін 
болады. Тек компанияның жылдық айналымы 
2,2 миллиард теңгеден аспауы, ал штатта 200 
адамнан көп болмауы қажет, – деді.

Салықты жеңілдету кино, бейнеконтент пен 
телебағдарламаларды өндіруге және одан 
кейінгі өндіріске, музыкалық шығармаларға 
дыбыс жазу мен басып шығаруға, театр және 
музей өнеріне, сәулет және дизайнға, қолөнер 

бұйымдарына, халық шығармашылығына және 
кәдесыйлар өндірісіне әсер етеді. Осы қолдау 
шарасын әзірлеу барысында халықаралық 
тәжірибеге назар аударылған. Ең озық елдердің 
айталық, Ұлыбритания, Германия, Оңтүстік 
Кореяның тәжірибесі креативті индустрияны 
дамыту үшін салықты жеңілдетуге ерекше мән 
беру керектігін көрсеткен.

БЛОГЕРЛЕР ДЕ 
БАҚЫЛАУҒА АЛЫНАДЫ

 
Әлеуметтік желіде ұтыс ойындарын 

ойнатып, қайырымдылыққа қаражат жинайтын 
блогерлердің мобильді аударымдары бақылауға 
алынады. Қаржы министрінің орынбасары 
Ержан Біржанов әртүрлі адамнан 100-ден астам 
төлем түссе, жиналған ақшаның қандай 
мақсатта жұмсалғаны жан-жақты тексерілетінін 
айтты. 

Егер 100-ден аса аударымның қайдан 
түскенін, жиналған соманың мұқтаж жанның 
шотына аударылғанын дәлелдесе, ешқандай 
сұрақ туындамайды. Себебі, қайырымдылық 
шаралары үшін салық көзделмеген. Ал 
кәсіпкерлік немесе жарнама жасаумен 
айналысатын блогерлер салық төлеуге міндетті.

– Азаматтың ақша аударымы тиісті талап-
тан асып кетсе, біз оған бірден тексеріс жүргізіп, 
айыппұл салмаймыз. Әуелі мәліметтерді салық 
органдарына хабарлаймыз. Олар қосымша 
есепті берсе, ол азамат салық төлеуші ретінде 
есепке тұруы тиіс, яғни, біз декларация 
тапсыруға мүмкіндік беріп отырмыз, – деді Е.
Біржанов.

Салық төлемдеріне қатысты қосымша 
сұрақтарын Telegram чат арқылы білуге болады. 
Министрлік жалпыға ортақ декларацияны 
түсіндіруге және мобильді аудармаларды 
бақылауға арналған арнайы канал ашылғанын 
хабарлады. 

АҚЫЛҒА СЫЙМАЙТЫН 
САЛЫҚ ТҮРЛЕРІ 

Дамушы мемлекеттерде мүлкін жария ету 
тәжірбиесі жаңалық емес. Өйткені капиталды 
көлеңкеден шығару әлем бойынша өзекті. 
Мысалы, АҚШ-тың салық жүйесіне келсек, 
мұнда барлығы дерлік салық декларациясын 
жыл сайын тапсырады. Жылдық табысқа қарай 
салық мөлшері көрсетіледі. Резиденттер де, 
резидент еместер де есеп беріп, декларация 
толтырады. Салық төлеушінің мәртебесі, 
отбасылы ма, кәмелетке толмаған балалары бар 
ма деген сияқты мәліметтер аса маңызды. Ерлі-
зайыптылар бірге немесе жеке-жеке де 
декларация тапсыра алады. Бірақ әйелі мен 
күйеуінің табысында айырмашылық көп болса, 
мәселен кірісі көбірек болса  салық мөлшері де 
басқаша есептеледі.  Алайда әр азаматтың 
салықты азайтып, қысқартуға да мүмкіндігі бар. 

Франция елінің Ата заңына сәйкес, кімде-
кім 1 миллион евродан артық қаржы тапса, ол 
мемлекетке міндетті түрде салық төлейтін 
болады. Осы салықтан қашу үшін белгілі актер 
Жерар Депардье Ресей азаматтығын алғаны да 
айтылған еді.

Ежелгі Рим жерінде келбетіңіз еврей 
халқына келетін болса, міндетті түрде салық 
төлейсіз.

Византияда жұтқан ауаңызға да ақы 
төлейсіз. Ақылға қонымсыз болса да, бұл – 
шындық. Себебі Византия билігі халыққа бұл 
салықты түсіндіру жұмыстарын былай 
жүргізген: «Ауа әркімге тәуелді. Әркімнің жеке 
ауасы бар. Сондықтан ауаны ластамау үшін 
салық төлеу керек» деп шешкен. Күлкілі болса 
да бұл – шындық.

ХVІ ғасырда немістің Вюртемберг 
қаласында үлкен дау туды. Халық арасында 
торғайлардың кесірінен ұйықтай алмай жүрген 
жұрт оларды қыру туралы көтеріліске шығады. 
Ал билік мұны пайдаланып, әрбір өлтірген 
торғай үшін сол қаланың халқына салық 
төлеткен.

Голландия, Ұлыбритания елдерінде орта 
ғасыр шенінде осындай салық салынған. Үй 
терезесі үлкен әрі көп болған сайын  салық 
мөлшері де көбейген. Сондықтан екі елдің 
халқы 1850 жылдарға дейін үйлерін терезесіз 
салуға тырысқан.

Венгрияда темекі шегетіндерге арналған 
салық түрі бар. Бұл әлі де жалғасын тауып 
келеді. Темекі шегетін адам әрбір данасы үшін 
салық төлейді. 

Адамды мазақ қылатын тағы бір салық түрі 
Италияда 1993 жылдары салынған, яғни дүкен 
алдында немесе түрлі сөрелерде тұрған 
заттардан жерге көлеңке түссе, көлеңкенің түсу 
бағытына қарай салық төлейтін болған. Ал 
Испанияда демалуға арналған жағалауларда 
салық түрі бар. Бұл әсіресе Ресейден демалуға 
келетін азаматтарға бағытталған көрінеді. Олар 
күнге қыздырынған әрбір күні үшін салық 
төлейтін болған.

Гвинеяда бейбіт өмір үшін салық төлейді, 
яғни халық жыл сайын елде соғыс болмағаны 
үшін билікке салық төлеп отырады екен.

Қысқасы, салыққа қатысты ширататын 
шаруа аз емес секілді. Оның парқын біз 
тілдескен азаматтар аңғартып отыр. Ал қызық 
салық түрлері туралы әзір естіп қана қойған 
абзалы шығар.

Халық. Салық. 
Сан мәселе

Биыл еліміздің қазынашылық 
жүйесінің құрылғанына 30 жыл 
толып отыр. Сол егемендіктің 
алғаш қы жылдары бюджет са-
ласын дағы мемлекеттік мекеме-
лердің қаражатын бір орталықтан 
басқару қажеттілігі туындаған 
болатын. Кеңестік кезеңдегі жос-
парлы экономикадан нарықтық 
қатынастарға өту кезеңінде бюд-
жет саласын жеке сектор мен 
нарықтың басқа салаларынан оқ-
шаулау мақсатында алғашында 
Ұлттық банк жанынан мем лекеттік 
бюджетке кассалық қыз мет 
көрсету мақсатында 1992 жылы 
есеп-касса орталықтарын ашу 
ұйымдастырылды. 1993 жыл дың 
қараша айында төл теңге 
айналымға енгізіліп, сол кезеңге 
дейін айна лымда жүрген кеңестік 
рубльдің орнын басты. 

Бюджеттің жоспарлануын, 
кіріс  тердің есепке алынуын, шы-
ғыс тар бойынша төлем опера ция-
ларын бір орталықтан бас қаруды 
ҚР Қаржы Министрлігі қа дағалап 
отыру үшін Президент Жарлығы 
негізінде министрлік жанынан 
қазынашылықтың бас басқармасы 
құрылып, 1995 жылы аумақтық қа-
зынашылық басқар малары ашыл-
ды. Ұлттық банк құра мын дағы 
есеп-касса орталық тарын 
қазынашылық жүйесіне өткізудегі 
өтпелі кезеңде 1996 жылы Қаржы 
министрлігіне қарасты Бюджеттік 
банк болып бөлініп шықты. Ал 
1998 жылдан бастап Қаржы ми-
нистрлігінің қазынашылық депар-
таменті мен жергілікті жерлерде 
облыстық қазынашылық басқар-
малары мен аудандық қазына-
шылық бөлімдері болып бір 
құрылымға біріктірілді.

Тарихы есеп-касса орталық-
тарынан басталған Қаржы ми-
нистр лігінің Қазынашылық коми-
теті мен аумақтық қазына шылық 
органдары болып құры лым далған 
қазіргі қазынашылық органының 
егемен еліміздің эко но микасының 
қарыштап да муында қосқан тарихи 
үлесі зор. Үкімет  қаулысы 
негізінде 1999 жылдан бастап «Қа-
зынашылықты жаңғырту» жобасы 
аясында жаңадан транс фор-
мацияланып, мем лекеттік қар-
жыны басқарудың күшей ті луіне 
және тұрақты эко номикалық өсуге 
септігін тигізіп, қаржылық про-
цестерді біріктіру арқылы нақ-
тылай ақша ағынын оңтайлан-
дыруға, бюджеттік про цес  тердің 
ашықтығын арт ты рып, есептілікті 
жақсартуға қол жетті.

2014 жылдан бері «Қазы на шы-
лық-Клиент» ақпараттық жүйесі 
«Электрондық мемлекеттік сатып 
алу» автоматтандырылған ақ-
параттық жүйесімен бірік тірі ліп, 
мемлекеттік сатып алу бойынша 
төлемдерге құзырлы органдар 
қашықтан камералдық бақылау 
жасай бастады. 

Облыстық қазынашылық де-
пар таменті – облысымыздың бюд-
жет саласында кірістердің түсуі, 
жоспарланған шығыстар бойынша 
қаражат есебін жүргізуді, төлем 
операцияларының мақсатты ба-
ғыттарына шығысталуын бақы-
лайтын, жоспарланған мер зімінде 
орындалуын қадағалайтын маңыз-
ды органдардың бірі. Бюд жет 
шығыстары бойынша төлем дерді 
уақытылы және жылдам өткізуді 
ұйымдастыруының арқа сында 
бюд жет саласымен қоса бюджет 
есебінен жасалатын құры лыс сала-
сындағы мем лекеттік сатып алуға 
қатысатын мердігер меке мелердің 
қол астындағы жеке тұл ғалардың 
да еңбекақыларын уақы тылы алуы 
қамтамасыз етілуде. 

Департаменттің 8 аудандық 
және Байқоңыр қалалық бас қар-
малары бар. Штат кестесі бо йынша 
112 қызметкер бекі тілген, оның 
61-і департаментте, аудан дар мен 
Байқоңыр қалалық басқар-
маларында 51.

Облыс бойынша қазына шы лық 

департаменті 829 мемлекеттік 
мекемеге, квази мем лекеттік сек-
тор субъектілері, жер гілікті өзін-
өзі басқару, мем лекеттік сатып алу 
мен білім беру инфра құры лымын 
қолдау қорының ақша түсім дері 
шоттарына қызмет көр сетті. Оның 
59-ы респуб ликалық бюджеттен, 
573-і жер гілікті бюд жеттен, 146-
сы жер гілікті өзін-өзі басқару бюд-
же тінен қаржы лан дырылатын 
мем ле кет тік меке мелер, 20-сы 
квази мем лекеттік сектор субъек-
тілері.

«Қазынашылық-Клиент» ақ-
парат тық жүйесінде мемлекеттік 
мекемелердің бюджет қаржысын 
мақсатты жұмсалуын қадағалап, 
олардың атқарылуы жөніндегі 
операцияларын жүргізу бары-
сында былтыр 599305 қаржылық 
құжат қабылданып, оның 589508-і 
өңделсе, 9797-і ресми хат арқылы 
орындаусыз кері қайтарылды. Ол 
жалпы қабылданған қаржылық 
құжаттардың 1,6%-ын құрайды.

Департамент облыс көлемінде 
«Мемлекеттік-жекеменшік әріп-
тестік» жобалары бойынша жаса-
латын келісім-шарттарды тіркейді. 
2017 жылдан бері «Е-Минфин» 
автоматтандырылған жүйесінде 
келісім-шарттарды тіркеу арқылы 
жеке тұлғалардың әлеуметтік 
салаға да инвестиция құюына 
мемлекет тарапынан кепілдік 
беріліп отыр. Осындай жобалар 
бойынша облыс көлемінде 2017-
2023 жылдар аралығында барлығы 
14821643,3 мың теңгеге 60 
жобаның келісім-шарты тіркелді.

Жоғарыда аталған қыз мет-
терден бөлек 2021 жылдан бері 
құрылыстағы мемлекеттік сатып 
алу барысында әлеуетті өнім 
берушілердің жұмыс тәжірибесін 
электронды конкурстар кезінде 
автоматты бағалау, олардың  
өтінімдеріне сәйкес бұрынғы 
жасаған күрделі құрылыс жұмыс-
тарының есебін жүргізу үшін 
электрондық депозитарийге тіркеу 
жүргізіліп келеді. Өткен жылы 
мемлекеттік сатып алу саласында 
электрондық депозитарийді 
қалып тастыру және жүргізу жұ-
мыстарын ұйымдастыруда мемле-
кеттік сатып алу веб-порталы 
арқылы әлеуетті өнім беру-
шілерден 1586 өтінім қаралды.

Қазынашылық органдарында 
жоба-сметалық құны 2 мил лиард 
теңгеден асатын құры лыс 
нысандары бойынша бас және 
қосалқы мердігерлерге мемле кет-
тік сатып алу бойынша шоттар 
ашылып, қаржылық қамтамасыз 
етілуіне қызмет көрсетілуде. 2019-
2023 жылдары сметалық құны 2 
млрд теңгеден асатын жаңадан 
тұрғызылатын құрылыс объек-
тілері бойынша 25 нысанға сүйе-
мелдеу жүргізілді. Оның 7-інің 
құрылысы аяқталды, 1 нысан 
бойынша келісім-шарт күші жо-
йылды, 17 нысанға қазынашылық 
сүйе мелдеу жүргізілуде. Бұл шот-
тардағы қаражат нақты қаралған 
нысанның құрылысы бойынша 
ғана шығысталып, басқа бағыт-
тарға қаражат жіберілмеуі қада-
ғалануда. Сондай-ақ сол құрылыс 
нысаны бойынша қаралған салық-
тар мен жұмысшылар жалақы сы-
ның уақытылы берілуі қамта масыз 
етілді. Құрылыс жұ  мыс та рына қа-
зынашылық қыз мет көр сету мер-
дігерлердің екінші деңгейлі банк-
терге төлейтін шығын  дарын 
біршама үнем деуі мен қатар құ-
рылыс салудағы заң дылық тардың 
сақталуына да көмегі зор екендігін 
атай кету керек. 

Мемлекеттік сатып алулар 
бойынша мемлекеттік меке мелер-
дің келісім-шарттарындағы мін-
дет темелерін жоспарланған қара-
жат есебінен қазынашылық 
орган да рында тіркеу арқылы бюд-
жет қаражатын алдын ала ре зерв-
теуге мүмкіндік беріп, әлеуетті 
өнім берушілерге де өз дері ұсын-
ған өнімдеріне қара жат тың уақы-
тылы төленуіне мем лекет тара-
пынан кепілдік берілген. 

Қазынашылық органындағы, 
қызмет атқарып, қазір басқа 
салаларда абыройлы еңбек етіп 
жүрген әріптестерді, зейнетке 
шыққан барша ардагерлерді жүйе-
нің құрылуына 30 жыл толуымен 
құттықтаймын. Еліміздің, өңір дің 
әлеуметтік-экономикалық да муы-
на қосқан зор үлестеріңіз еленіп, 
халықтың алғысына бө лене 
берулеріңізге тілектеспін!

Ә.ДҮЙСЕНБАЕВ,
облыс бойынша 
қазынашылық

 департаментінің басшысы 

ҚАЗЫНА 
ҚАРЖЫСЫ

Кез келген ел өз алдына дербес мемлекет болып қалып
тас қаннан кейін алдымен қазынадағы қаржының тиімді 

игерілуін, әр сала бойынша мақсатты жұм салуын басты 
назарда ұстайды. Себебі әрі қарай тәуелсіз ел болуын бірінші 

кезекте қордағы қаржысы қамтамасыз етеді. 
Осы ретте Қазақстанда еге мендік алған тұста қазына шы

лықтың мәні мен негізгі қызметін қамтамасыз ету үшін бұл 
жүйенің құрылуы мен оның дамуына айқын басымдық берді.

Мемлекеттік кірістер департаментінің 

 Сыр бойының Арқамен шектесетін 
тұсында екі машинаның дала кезіп 
жүргеніне екі күн болды. Маң дала, көз 
алдар сағым, бірінен екіншісі аумайтын, 
ұқсас табиғат көрінісі. Алыстан кішкентай 
бұтаның өзі буалдырланып, сағыммен 
көтеріле шөп тиеген жүк машинасы келе 
жатқандай көрінеді. Иә, екі машинаға 
бөліне мінген жігіттер Мұқан бастаған 
топ болатын. ДВД бастығы бұларды әдейі 
Оңтүстік Қазақстан облысына іссапарға 
жіберген болып бұйрық шығарды. 
Азық-түлігін, жанармайы мен суын ап-
таға жетерлік етіп алған бұлар сол кү ні 
таң алдында шығып кеткен. Сапар ба-
ғы тын жұртқа білдірмес үшін із тастап, 
Жаңақорғанға барып, одан қара жолмен 
кері оралуға тура келді. Бұлар көлікке 
мінер алдында Қапаев кезіге кетті.

– Ну, капитан, саған повезло. Рахат, 
қыдырыстан қыдырыс...

Мұның қабағы түйілгенін көрісімен 
кілт өзгерді. Жұртқа байқатпаған болып 
көзін қысты, онсыз да қушық иығы ара-
сына басы кіре, күржиіп, шиқ-шиқ күлді. 

– Шутка ғой, шутка... Білемін ғой, 
ситуация требует. Давай жол болсын!

Міне, содан бері жол үстінде. Төңі-
рекке жіті көз тігеді, бірақ санасында 
жа уабы жоқ сансыз сауал. «Құқық қор-
ғау саласы қызметкерлері арасында қыл-
мысқа баратындардың болуы неліктен, 
неге барлығы әділдік, шындық үшін 
күреспейді, неге жала жауып біреуді 
күйдіріп жатады. Адамдар неге бір-біріне 
өш, неге ұрыс, керіс, төбелес болады? 
Неге бірін-бірі өлтіруге дейін барады? 
Әлде жүйкелері дұрыс емес пе?»

Бүгін олар «Айтақырдың» шығыс 
бетін қарауда. Созылған сары дала, күз 
кейпі барлық жерде бірдей. Көліктер 
«Айтақырдағы» қақтың екінші бетінен 
шықты. Жан-жақты дүрбімен сүзе қа-
рап келе жатқан Мұқанның көзіне ке-
нет алыстан дүзгін бұтасы арасында 
бірдеме көрінгендей болды да, машина 
бағытын сонда бұрды. Сақтық ойлап, 
көліктерді тым жақындатпаған ол барлық 
қызметкерлерді әрі қарай жаяу бастады. 
Оператор видео түсіруде. Тақырлау тұс-
тарға машиналар ізі түскен екен, сірә, 
жаңбыр суы дегдіп кетпей тұрғанда жүрсе 
керек, ап-анық көрінеді. Криминалист іске 
кірісті, бір тізелей отырып із таңбаларын 
алуда. Жасы Мұқаннан үлкен, майор 
шеніндегі жігіт ағасы: 

– Бала, босқа арамтер болып жат-
пайық. Машина деген өріп жүр емес пе 
бұл далада, бұл із саған керек емес боп 
шықса қайтесің? – деп қояды арасында. 

– Бәрібір алғанымыз дұрыс, ой-пікірді 
жоққа шығару үшін де дәлел керек, – 
дейді бұл.

Көлік іздері таңбасы алынған соң 
ғана ол өзі межелеп келе жатқан дүзгінге 
қарай беттеді. Оған бір-екі метр жер 
қалған еді, тергеуші кілт тоқтады. Сазды 
жерге тереңдеу түскен киік тұяғының ізі 
қарауытады. 

– Ау, неге тоқтадың?
– Бөке! Мынаны қарашы, ана бір 

киіктің ізі мына із сияқты қара емес, 
ақшыл. Неге? Мүмкін мына ойыла түскен 
ізге қан құйылып, қарайып кетті ме екен, 
ә? Тексеріп көріңізші. Мұны да суретке 
түсірейік, сосын төңірегімен қоса ойып 
алып, коробкаға салайық, сарапшылар 
ашар не екенін. Маған қазір керек болып 
тұрғаны – бұл жерге қанның тамған-
тамбағаны.

Криминалист әлгі киік ізіне құйыла 
жиналғанның қан екенін анықтады, 
алайда, өз ойын да айтты. 

– Мұқан! Қан екеніне дау жоқ. Бірақ 
адамдікі ме, киіктікі ме, оны сараптама 
ашады. Мен оны айта алмаймын.

– Рахмет, Бөке!
Одан әрі дүзгінге жеткенде тергеуші 

жүрегі қаттырақ соқты. Бұл жүрелей 
отырып, сәл дем алды да, қарай бастады. 
Иә, жүрек бекерге мазаламапты, дүзгін 
бұтақшаларына шашыраған қара дақтар 
көрінеді. Арасында әдетте жұмыс кезінде 
киетін жеңіл қолғап жатыр екен. Түсі сәл 
оңған, алайда ақ қолғаптың қарақошқыл 
түрге енгені қанға малынғаннан деп ой 
түйді тергеуші. Мана дүрбімен қарап ке-
ле жатқанда алыстан көзге ілінген осы 
қолғап екен.

Жігіттер іске кірісті. Шашыраған дақ-
тар да қан болып шықты, ал қолғаптағының 
қан екені балаға да белгілі шығар, тіпті, 
бірнеше саусағы бір-біріне жабысып қа-
лыпты. Бұлар барлығын фото, видеоға 
тү сіріп, құжаттады. Дүзгін маңы картаға 
тү сірілді. Неше күнгі шаршағандары ұмы-
тылған, жүргізушілерге дейін қутыңдап, 
әзіл айта бастаған. 

Бүкіл аймақтың видео көрінісін, ви-
деоның түсірілген уақытын, күнін, айын, 
сағатын, мезгілін хаттамаға түсіре, тү сі-
ру жұмысының бірнеше бағыттан жүр-
гізілгенін, күннің қай тұста тұрғанын, 
дүзгін бұтасының орналасуын, сынған 
бұтақшалар, бұтақшалардағы таңба, оның 
арасындағы қолғап және т.с.с. әншейінде 
ұсақ-түйек болып саналар жайттардың 
барлығы да құжатпен рәсімделді. Мұқан 
бойын тіктеді, өз топшылауының дұрыс 
болып шыққанына өңінде масаттану да 
бар. 

– Жігіттер! Қазір жер тоңдаған, біз-
дің ізіміз түсе қоймас. Сонда да ен ді 
шиырламай, арырақ барып, түскі та-
мағымызды ішіп алайық, сосын Қы зыл-
ордаға бет алармыз. Істің құпия еке-
нін естен шығарушы болмаңдар. Бұл 
жүргізушілерге де қатысты бұйрық. Ертең 
Шымкент жақтан, Созақ беттен келдік 

дейсіңдер сұрағандарға. Түсінікті ғой. 
Бұл туралы басқарма бастығы ескерткен 
болар. Сонда да еске салып отырмын. 
Біздің ісіміз – құпия. Байқамай ауыздан 
шығып кетіп, ертең заң алдында жауап 
беріп жүрмеңдер.

***
Тағы да бұрынғы құпия пәтерде іс 

тыңдалуда. Баяндаушы тағы да Мұқан. 
Алла-ау, кейде осындай дәлме-дәл қай-
талаулар болатынын қайтерсің. Адам 
баласы кейде бір жайтты не бір оқи-
ғаны бұрын да көрген сияқты болып 
тұратыны бар ғой. Ал мұның өзгешелігі – 
нақтылығы. Тек мезгілі мен уақыты басқа 
демесең тыңдаушылар да сол бұрынғы 
адамдар. Алайда, әңгіменің тақырыбы 
бұрынғы болғанмен, мазмұны басқа. 
Тергеуші әуелі «Айтақыр» іссапары 
туралы айтып, үшінші күні айғақтарға 
жолыққанын баян етті. Барлық видео, 
фото құжаттар көрсетілді.

– «Айтақырдың» шығыс бетінен 
алынған айғақтар сараптамадан толық өтті. 
Қорытындысы міне. Сол тұста алынған 
автокөлік дөңгелектерінің іздері «УАЗ» 
автокөлігі мен «ЛандКрузерПрадо-80» 
жол талғамайтын көлігінікі болып шық-
ты. Оларды Әбдіхановтың «УАЗ» авто-
кө лігінің және Ерлан Ілесовтің көліктері 
протекторларымен салыстыру нәтижесі 
мынау. «Айтақырдағы» автокөлік дөң-
ге лектерінің іздері солардың маши на ла-
рынікі болып шықты. Бұл туралы әзірге 
автокөлік иелері білмейді, біз оларға сез-
дірмей дөңгелек іздерін көшіріп алғанбыз.

Сонан соң «Айтақырдағы» саздау 
жерге ойыла түскен киік тұяғының ізіне 
жиналған қан Жетес Тұяқовтікі болып 
шықты. Сараптама қорытындысы міне. 
Сол сияқты дүзгін бұтасы арасынан 
алынған мата қолғаптың Тұяқовтікі және 
ондағы қан да сол марқұмдікі екенін 
сарапшылар дәлелдеп отыр.

Осыларды қорыта келе, кісі өлімі 
облыстың Арқамен шектесетін тұсындағы 
«Айтақырда» болған деп тұжырым 
жасаймын. Тұяқовқа қатысты іс «Өз-
өзін өлтіру» бабымен емес, енді «Адам 
өлтіру» бабымен дәрежеленуі керек деп 
ойлаймын. 

– Не істейміз? Прокуратурадан санк-
ция аламыз ба қамауға? Сенің қандай 
ойың бар, капитан?

– Қазір бұл туралы, біздің өздерін 
анықтағанымызды қылмыскерлер біл-
мей ді. Осыны пайдаланған дұрыс сияқ ты. 
Кеше Абай ауылымен астыртын хабар-
лассақ, Ерлан Ілесов күріш саудасымен 
Алматыға кетіпті, бір апта сонда болатын 
сияқты. Біз сол азаматты Алматыда 
тергеуге алсақ, айғақтарды, сараптама 
қорытындысын көрсетсек, аздап өтірік 
қосып, істі Ғабиттің соған аударып 
отырғанын біреулер арқылы жеткізсек, 
ол амалсыз шындықты айтуы мүмкін. Ол 
мойындаса, қалғандары қайда барады. 
Тағы да «Айтақырға» барып қайтармыз 
қар жаумай тұрып.

– Дұрыс. Ертең жолға шық. Өзіңе 
қажетті құжаттардың толық көшірмесін 
ал. Тездету керек.

Ертеңіне тергеуші ұшақ иллюми-
наторынан Алатау басындағы ақ қарды 
тамашалай, сұлу қала әуежайына табан 
тигізген еді.

***
Мұқан ДВД бастығының нұсқауына 

сай қалалық ішкі істер басқармасы 
бастығына барып, өзінің келуі туралы, 
мақсаты, қажет болар көмектер туралы 
баяндады. Лезде тапсырмалар беріліп, 
жұмыс басталып кетті. «Құланның 
қасуына – мылтықтың басуы» дегендей, 
Ерлан ашық кафеде даяшымен сөзге келіп 
қалады да, арты айқайға ұласып, кафе 
әкімшілігі полиция шақыртыпты. Бұл 
хабар құлағына тиісімен Мұқан Жетісу 

аудандық ішкі істер басқармасына жетті, 
оған толтырылған хаттамамен танысты. 
Енді онымен әңгімені неден бастауды 
ойлануда. Тергеуші аздан соң Ерланның 
аңғалақтау мінезін пайдалана, іске тікелей 
кіріскенді жөн санады.

Ерлан кабинетке сөйлей кірді, үстел 
басында, кабинетте кім отыр оған мән де 
берместен бұрқырай келді:

– Бұларың қалай? Бір орыс қатынның 
сөзіне сеніп адамды осыншама қорлауға 
бола ма? Қазақтығымыз қайда? Өз 
жерімізде, өз Отанымызда бейшара болып 
жүре береміз бе өйстіп? Заң қайда? Әділдік 
қайда? Бар болғаны әлгі орыс қатынға 
тамағының суып қалғанын айтып едім, 
аузы көпіріп, ойбайлап шыға келді, енді 
міне, мені айыпты қылып отырсыңдар? 
Сонда орыс атаулыға жақ ашпай, бұға 
беруіміз керек пе? Мен шындықты 
айттым. Менің ешқандай кінәм жоқ.

Бұл тоқтатпаса, оның әлі біразға шабар 

түрі бар сияқты. Мұқан оған қадала қарап 
отырып: 

– Менің аты-жөнім Мұқан Расултегі. 
Тергеушімін. Жаңа заң қайда, әділдік 
қайда дедіңіз бе осы? – деп сұрады.

– Иә. Заң қайда? Әділдік қайда?
– Заң осында, ал, әділдік «Айтақырда».
– Не дейт?! «Айтақыры» несі? Ол 

селк ете қалды. Тергеуші нысанаға жақын 
екенін сезді.

– Иә, иә... «Айтақырда» кімді атқа-
ныңды айтарсың. Сосын барып заң мен 
әділдікті іздерміз.

– Қой... Ойыныңды қой, жігіт. Мен 
кімді атыппын? Ешкімді де. Мені басқаға 
қосақтама.

– Басқаң кім? Ғабит пе? Ол бәріне 
кінәлі сен деп отыр ғой.

Бұдан әрі тергеуші оның ойлануына 
мүмкіндік бермей, бір бума қағазды 
ұсынды.

– Мә, таныс мыналармен. Анау «Ай-
тақырдан» алынған сурет – машина дөң-
гелегінің ізі, ал, мынау – сенің машинаңның 
ізі. Екеуі егіздің сыңарындай. Екеуінің 
бір машинанікі екенін дәлелдеген сарап-
шының қорытындысы міне.

Ол құжаттармен таныса бастады. 
Сәлден соң еріндері дірілдеп, қолы қал-
тырай бастады. Барлығын қарап болды.

– Барсақ, барған шығармыз. Онда 
тұрған не бар? Менікінен басқа машина 
құрып қалып па?

– Бардыңыз ба, ол жаққа, барған 
жоқсыз ба? Нақты айтыңыз. Хаттамаға 
солай түсіреміз.

– Бардым. Сонда немене, бұл тергеу 
ме?

– Әрине, тергеу. Барсаңыз, солай 
деп жазамыз. Ескертемін, жауап алу үн-
таспаға, видеоға жазылуда. Өтірік айт-
саңыз, өзіңізге зиян. Жақсы... Мұның ба сы 
ашық, барғаныңызды өзіңіз айтып отыр-
сыз. Ал ол жаққа неге бардыңыз?

– Енді адам болғасын тіршілік те. Үйге 
отын керек, малға шөп керек дегендей...

– Сіз кімді мазақ қылып отырсыз. 
Сіздің машинаңыз жүк машинасы емес 
қой отын, шөпке баратын. Жөн сөйлеңіз.

Ол қателескенін білді, біраз кідірді, 
сосын барып қайта сөйледі.

– Дұрыс түсінбей қалдың-ау деймін. 
Бұл машинамен оларды тасымаймын, 
тек қай жерден алуға болатынын көріп 
келемін ғой. 

– Ал солай делік... Сонда машина ізі-
нің қасынан табылған мына қан дағына не 
айтасыз?

Мұқан киіктің ойыла түскен ізіндегі 
қан туралы сараптаманы оның қолына 
ұстатты. Сол кезде Ерланның тізесі 
дірілдеп отырғанын байқады. «Қыса түс. 
Межеге жақын қалдың Мұқа» дейді ішкі 
бір үн. 

– Көрдіңіз бе? Сіздің машинаңыздың 
ізіне жақын жерден осы алынды. Мі-
не суреттері. Енді мына сараптама 

қорытындысын қараңыз. Ана жердегі қан 
Жетес Тұяқовтікі екен. Міне, оқыңыз. 
Сіздер үшеуіңіз де, Ғабит та, сіз де, 
Қабылан да Жетесті поляда түсіріп кеттік 
депсіздер жауаптарыңызда. Сонда ол 
поляға қалай келеді, оны «Айтақырда» 
атып тастасаң.... Кімнің машинасымен 
әкелдіңдер? Әрине сенің машинаңмен... 
Тазалап жуған шығарсың, бірақ түп-түгел 
тазалай алмасың белгілі, бір жерінен 
Тұяқовтың қаны табылса, біттің. Пәленбай 
жылды арқалап кеткенің онда, соның 
үстіне киік атқандарыңды да қосамыз.

Тергеуші Ерланның жанды жерінен 
ұстағанын білді, өйткені оның еңсесі 
түсіп кетті. Мұны айтқанда Мұқан ішкі 
интуицияға және қисынға сүйене сөйлеген, 
себебі ол іштей өлікті бортовой «УАЗ»-
ға отырғызу қиын әрі машина кабинасы 
тар, сондықтан кең, «УАЗ»-дан біршама 
аласа жеңіл машинаға әкеп салу жеңілдеу 
ғой. Қылмыскерлер де солай істеуі керек. 

Екіншіден ауылдан шыққанда да Жетестің 
Ғабиттің машинасына мінбесі анық, яғни, 
оны сол өзі мінген машинаға салады деген 
ішкі болжамды тірек еткен-ді. Ойы дұрыс 
шықты. Ерлан үнсіз. Бұл оның қай ойдың 
делбесін ұстарын білмей отырғанын сезді. 
Енді тосын сұрақтарды бастырмалату 
керек.

– Жетесті атқан мылтық сенікі ме? Ол 
тағы селк ете қалды.

– Жоқ. Менікі емес. Осыны айтқан 
ол бетін басып еңкейе түсті, шамасы 
қақпанға түсіп қалғанын түсінген болуы 
керек.

– Сен атушысың ба, әлде?
– Мен жақсы ата алмаймын. Менікі 

тек прожектор ұстау.
– Жетес сенің машинаңмен барды ма?
– Иә...  
– Оның мылтығы қандай еді?
– Жымық қой.
– Жымығы несі?
– Құлақсыз, безкурковый қосауызды 

біз жымық дейміз...

***
Абай, Қарауылтөбе ауылдарының 

азаматтары түгелге жуық мылтық 
ұстайтын және сол мылтықтардың сексен-
тоқсан пайызы тіркеуге қойылмайтын. 
Оның себебі көбісі заңсыз аңшылықпен 
айналысып, киік, қабан ататын, күрішті 
жинап алғаннан кейін егістік алқапта өріп 
кететін қырғауылды атып, бөшке-бөшке 
қылып тұздап алатын еді. Полиция не 
аңшылық инспекторлары кездесетіндей 
болса, әлгі мылтықтарды көзден таса 
жерге лақтырып кететін. Мылтығы жоқ 
адамға дәлелдеп көр сосын аң атып 
жүргенін. Соңынан әлгі өздері межелеп 
лақтырып кеткен жерден қайта тауып 
алып, кәсіптерін жалғастыра беретіндер 
үшін тіркелмеген мылтық өте тиімді 
болатын.

Сол күні Ғабит Жетесті ертіп шыққан-
да санасында бірнеше пиғыл бой созған, 
бірақ атып тастау ойында да жоқ болатын. 
Жетестің жақсы ататын мерген екенін 
бүкіл ауыл біледі, бұл соны пайдаланып 
біраз киік атқызғысы келді. Ал сол ойдың 
астарындағы арам пиғылын тек өзі мен 
Жаратушым ғана білетін. «Полиция не 
охотсоюз тап болса, Қабыланның да, 
мұның да мылтығы тіркеуде жоқ, лақтыра 
салады. Ал Жетестікі тіркеуде. Ұсталса, 
сол ұсталсын. Он бес бөтелке арзан арақ, 
бір бөтелке спирт бар. Осыны аналарға 
беріп, әдейі керіс шығарып, Жетесті 
өлтіре сабатса. Айдалада кім араша түссін. 
Әй, бір іштің жанғаны басылар еді».

Бұлар ауылдан таң сыз бере 
шыққанмен, киік жатқан жерді іздеп 
жүріп қалды да, «Айтақырға» көз байлана 
жетті. Апыл-ғұпыл тамақтарын ішіп, оқ-
дәрілерін қамдады, прожекторлары мен 
қосалқы аккумуляторды тексеріп алды, 
пышақтар тағы бір рет қайралды. Жетестің 

қолындағы мылтықты көрген Ғабиттің 
ішінде кек жыланы басын қайқайта 
ысылдай бастады. «Итіңнің ауызының 
салымын... Қатынның да сұлуын, мыл-
тықтың да жақсысын иеленіп...».

Екі сағаттан соң «Айтақырдағы» 
қаққа келіп тірелер қырдың екі бетінде 
түн қараңғысын екі прожектор тілгілей 
бастады, әлсін-әлсін гүрсілдеген мылтық 
дауысы естіледі. Аздан соң атқан 
киіктерін бортты «УАЗ»-ға тией бастаған 
кезде Ғабиттің кек жыланы көрінбей 
қалған, машина толуға жақындаған тұста 
тағы да айыр тілін көрсете бастады. 
«Итіңнің атқышын. Құдайда да ес жоқ 
қой. Барлығын осындайларға береді. Енді 
бұл жерден тез кету керек те, бір жерге 
барып дем алып, мынаны сабатып алуым 
керек».

– Жігіттер! Енді тез кетейік бұл 
жерден.

– Ана бір тұста да құлағандары болған. 
Сол жаққа барайық.

– Осы да жетеді. Кеттік. Қалғың келсе, 
қала бер.

– Ғабит, олай деме. Жетес айтқан 
тұсты көре кеткен дұрыс.

Машиналар қайта қозғалды. Олар 
тағы іздеуге кірісті, әп-сәтте тағы екі-үш 
киік көлікке тиеліп үлгерді. Ғабит пен 
Ерлан машина тізгінінде, фар жарығымен 
жаяу жүгіре іздеп жүргендер – Жетес пен 
Қабылан. Міне, машина жарығына Жетес 
түсті, анадай жерде бір дүзгіннің қасында 
үлкен текені көтере алмай тұр екен. Бұған 
қолын көтерді, көмек сұрағаны ғой. Осы 
кезде алыстан бір сәуле жарқ ете қалды. 
Ғабиттің санасына келген ой «Охотсоюз 
шығар» болды. Машинадан қолына оқ-
таулы мылтығын ала түсті де, Жетеске 
айқайлады. 

– Таста! Охотсоюз жүр. Кеттік.
– Мына теке семіз екен. Салып алайық 

та.
– Таста деймін саған.
– Әй, неге айқайлайсың?
– Өй, шешеңнің... Сен-ақ құртып 

болдың ғой... Енді ұсталу қалып еді.
Көзіне қан толған Ғабит шүріппені 

басып қалды, мылтық гүрс етті де, Жетес 
кеуде тұсын баса бүгіле құлады. Төңірек 
тып-тыныш болып тына қалды, Ерландар 
да машина фарын өшіре, кішкентай 
шамдар жарығымен бұларға жетті.

Біраз айқайласудан соң барлығы бір 
мәмілеге келіп, Ғабиттің айтуымен іске 
кірісті. «Ерланның да, Қабыланның да 
құлағынан Ғабиттің: «Енді кетсек,  бірге 
кетеміз. Групповой боп. Оның үстіне киік 
атқанымыз бар. Он жылдан кем бермес. 
Сондықтан үндеріңді өшіріңдер. Менің 
айтқанымды істеңдер. Бәрін шешеміз» 
деген үні кетер емес. Бұлар барлығын 
соның айтқанындай ғып істеді, бірақ кейін 
істің тәжірибелі тергеуші қолына түсерін 
білмеген еді ол кезде.

***
Ерланды Қызылордаға жеткізу құпия 

жүргізілетін болды, ұшақтан түсісімен 
Мұқан бастыққа жолығып, іссапар 
нәтижесін баяндады.

– Ой, жарайсың! Міне, азамат! Бір 
істің түйіні шешілді-ау. Енді прокурорға 
хабарласып, санкция алайық.

– Полковник мырза! Марқұмға оқ 
атылған мылтық оныкі емес екен.

– Сонда кімдікі?
– Ол мылтық Әбдіхановтікі болса 

керек. Тұяқовтың мылтығы жымық екен.
– Жымығы несі?
– Безкурковый он алтыны жұрт солай 

деп атайды екен.
– Так, так... сосын.
– Өткен жолы Әбдіхановтың баласы 

жылап келе жатып, өзін сабаған балаға 
«Көкемнің гаражға тыққан мылтығын 
әкеліп, атып тастайын ба?» дегенін айтқан 
едім ғой. Сол кезде бала неге «Көкемнің 
мылтығын әкеліп» деп айтпады деп ой-
ланған болатынмын. Сөйтсем бала бөтен 
мылтық болғасын «Көкемнің гаражға 
тыққан мылтығын» деп айтып тұр екен. 
Бұдан Тұяқовтың жымық мылтығы Әб-
діхановтың гаражында тығулы тұр деп 
топшылауға болады.

– Түу... Кезінде біздің жігіттердің 
асығыс істегені ғой. Тіркеуді көтерсе 
Тұяқовтың мылтығы басқа екені шыға 
қоятын еді. Қап, енді ол өтті. Айт не, 
айтпа не? Әлгі біздің замның да ықпалы 
болған шығар. Сен Алматыда жүргенде 
мен зерттеп, Әбдіхановтың құдасы біздің 
зам екенін анықтатып қойдым. Так, так...

– Оған дейін оның үйін астыртын 
бақылауға алу керек сияқты. Бізге жымық 
керек қой, ана қанішердің соны жойып 
жіберуіне жол бермеуіміз керек.

– Дұрыс. Сенімді оперларға қазір 
тапсырма берейін. Прокурорға звондап 
қоямын, сен де тездет ордер, санкцияны. 
Шұғыл және құпия істеуіміз керек.

***
Сол күні сағат онда Әбдіхановтың үйін, 

гаражын тінту талай нәрсенің бетін ашты. 
Үш қап киіктің жас мүйізі тәркіленді, 
сыйымдылығы үш жүз литрдей болатын 
ағаш бөшкелердің бірі толған тұздалған 
киік еті, бірі толған қабан еті болып 
шықты. Гараждан мылтық табылды. Бұл 
сол жымық еді. Иә, Жетестің жымығы еді. 
Жымықты көрген Әбдіхановтың сүдіні 
кетіп қалды, тұтылғанын білді.

Барлық ережеге сай алынып, 
қылмыскерге көрсетілген мылтыққа қарап 
тергеуші «Жымық, жымық» деп ішінен 
бірнеше рет қайталады.

(Соңы. Басы өткен санда)

Алдажар ӘБІЛОВ

Tesla арзандады
Tesla Қытайда екі электромобиль мо-

делінің бағасын төмендетті. Financial 
Times порталы дерегінше, автокөлік сату 
өсімі баяулағандықтан, Қытайдағы ав то-
өндірушілер арасындағы «баға со ғысы» 
жалғасуда.

Енді Tesla Model 3 седандарының құны 
5,9%-ға, ең көп сатылатын Model Y жол 
талғамайтын көліктері 2,8%-ға арзандайды. 
Жалпы, қытайлық электромобиль өнді ру-
шілерінің акциялары айтарлықтай төмен-
деуде.

Корея ит етін 
пайдалануға тыйым 
салды
Оңтүстік Кореяда Ұлттық жиын 

сейсенбі күні ит етін пайдалануға тыйым 
салатын арнайы заң жобасын қабылдады. 
Бұл туралы Yonhap агенттігі хабарлады. Ит 
өсіріп, союға, сондай-ақ ит етін таратып, 
сатуға тыйым салатын заң жобасын пар-
ламент мақұлдады – 208 парламент мүшесі 
қолдап дауыс берсе, екеуі қалыс қалды.

Басқарушы партия мен негізгі оп по-
зициялық партия бірлесіп жануарлардың 
құқықтары туралы мәлімет артып, елдегі үй 
жануарлары саны артқанына байланысты 
ит ұстап, оны союға тыйым салатын ар-
найы заң жобасын қабылдау қажет деген 
мәселе көтерді.

Фонтаннан 
1,6 миллион еуро 
жинап алды
Италия астанасындағы Треви фон-

танына монета лақтыру дәстүрі 2023 
жылы 1,6 миллион еуро табыс әкелді. 
Жиналған қаражатты басқаратын Cari-
tas қайырымдылық ұйымы мәліметінше, 
әртүрлі валюталардың монеталары әлі еу-
роға айырбасталмаған. Сондықтан, нақты 
сомасы әлі белгісіз.

Римдік Acea энергетикалық компа-
ниясы аптасына бірнеше рет субұрқаққа 
түсетін тиындарды жинайды. Былтыр ту-
ристер фонтанға жалпы салмағы 33 тонна 
тиын тастаған. Бұл сома Римдегі орташа 
мұражайдың табысынан асып түседі.

Тракторлар 
шеруі
Румыния фермерлерінің патриоттық 

одағы субсидия төлемдерінің кешігуі, 
астықтың төмен бағасы және жосықсыз 
бәсекелестікке байланысты Бухарестте 
наразылық шеруін өткізді. «G4Media» пор-
талының хабарлауынша, бірнеше округтің 
фермерлері тракторларымен көшеге 
шыққан.

Шерушілер ел астанасының кіребе-
рісіне тоқтады. Бастапқыда акция стихиялы 
болғандықтан алдын ала хабарланбаған. 
Фермерлер одағының жетекшісі Стефан 
Маске фермерлердің саяси күштермен 
ешқандай байланысы жоқ деп сендірді.

Ғалымдар 
дабыл қақты
Ғалымдар әлемде жастар арасында 

қатерлі ісік аурулары көбейгенін айтуда. 
Бұл туралы Wall Street Journal хабарлады. 
Ауру жасарып барады.

Доктор Андреа Черчек бұған адамдар 
тұтынатын тамақ, дәрі-дәрмек немесе 
қоршаған ортадағы бізге белгісі қандай 
да бір өзгеріс себеп болуы мүмкін екенін 
айтқан. BMJ Oncology журналындағы 
зерттеуде де әлемде 50 жасқа дейінгі 
адамдар арасында онкологиялық аурулар 
санының күрт өскені айтылған.

Ақпарат көздерінен дайындаған
Биболат СӘТЖАН,

«Сыр бойы»

Еңбек ардагері, 
Сырдария ауданының 
Құрметті азаматы Хамит 
Ембергенов екінің бірі қолы 
жетпейтін тоқсан бесті 
толтырып, жүздің ауылына 
жол тартқалы отыр. 

Бұл жылдар ішінде 
Қызылорда қалалық партия 
комитетінде, об комда, 
комсомолда, сонан соң ұзақ 
жыл Сырдария аудандық 
партия комитетінде үгіт-
насихат бөлімін басқарды. 
«Білім» қо ға мында 
жүргенде талай жерде лек-
ция оқыды, «Боздақтар» 
редак ция сында көз майын 
тауысып, сұ рапыл соғыстан 
оралмай қалған ағаларды 
іздестіріп, бауырларына 
қауыштырды.

«Сыр бойы», «Кызылординские 
вести», «Ақмешіт апталығы», 
«Ақмешіт жастары» 
және ауданның барлық 
басылымдарына 
хабарландыру орналастырғыңыз 
келсе:  70-00-52  телефон ы 
арқылы байланысуға болады.

E-mail: smjarnama@mail.ru

Жарнама. Жарнама. Жарнама 

Хабарландыру
Қазақстан Республикасы Ұлттық экономика министрлігі Табиғи 

монополияларды реттеу комитетінің Қызылорда облысы бойынша 
департаменті «Дәулетэнерго» ЖШС-ның электр энергиясымен 
жабдықтау қызметі бойынша бекітуге берілген бағалардың жобасын 
талқылау бойынша жария тыңдаулар өтетінін хабарлайды.

Жария тыңдаулар мына мекен-жайларда өткізіледі:
- 2024 жылғы 24 қаңтарда, сағат 11.00-де Қызылорда облысы, 

Қазалы ауданы, Әйтеке би кенті, Төле би көшесі, №35;
- 2024 жылғы 24 қаңтарда, сағат 15.00-де Қызылорда облысы, 

Арал ауданы, Арал қаласы, Бақтыбай батыр көшесі, №56.
Жария тыңдауларға қатысу үшін депутаттар, жергілікті атқарушы 

және мемлекеттік органдардың, БАҚ, үкіметтік емес ұйымдар 
өкілдері, тәуелсіз сарапшылар және тұтынушылар шақырылады.

Сонымен қатар, Арал және Қазалы аудандары тұрғындары мен 
өзге де мүдделі тұлғалар онлайн режимінде де Facebook әлеуметтік 
желісіндегі Департаменттің ресми парақшасында жария тыңдауларға 
қатыса (https://www.facebook.com/profile.php?id=100030142456862) 
алады.

Әрбір тілек білдіруші онлайн режимде өз сұрақтарын қойып, 
оларға жауап ала алады. 

Қосымша сұрақтар бойынша мына телефондарға хабарласуға 
болады: 8 (7242) 26-23-67, 27-79-74.

Хабарландыру
«Сыр бойы» КС» ЖШС  2024 жылғы  17 қаңтар күні сағат 15:00-

де Қызылорда қаласы, Қонаев көшесі, №33 мекенжайда серіктестік 
қатысушыларының жалпы жиналысы өткізілетінін хабарлайды.

Күн тәртібінде:
1. Серіктестіктің 2023 жылғы атқарылған жұмыстарының  

қорытындысын   бекіту туралы.
2. Серіктестіктің қатысушыларына, олардың негізгі құқықтарын, 

ұғымдарын түсіндіру, «Ортақ жауапкершілік», КС құрылтай 
құжаттарымен «АНК» АҚ арқылы несие рәсімдеу шарты, кепіл 
шартымен ережелерін, серіктестіктің берілетін несие шарты мен 
ережелерін, басқарма тәртібін, ІНҚ бекіту туралы.

3. Серіктестіктің 2024 жылдың 1 қаңтарынан бастап бюджет 
пен штат кестесіне өзгерістер мен толықтырулар енгізуді бекіту 
туралы.

Сонымен қатар қатысушыларға күн тәртібіне қосатын ұсыныс-
пікірлеріңіз бар болса, жиналыс ашылғанға дейін 3 күн ішінде 
серіктестікке ұсынуларыңызды, жиналысқа міндетті түрде 
қатысуларыңызды сұраймыз.

«Сыр бойы» КС» ЖШС әкімшілігі. 
(БИН: 061 140 005 106)

ХАБАРЛАМА
(«Мади Қажы атындағы» ЖШС құрылтайшыларының 

2024 жылы 28 қаңтар күні өтетін кезектен тыс 
жалпы жиналысының күн тәртібіне өзгертулер енгізу 

туралы)

2024 жылдың 28 қаңтарында сағат 10.00-де болатын «Мади 
Қажы атындағы» ЖШС құрылтайшыларының (қатысушыларының) 
кезектен тыс жалпы жиналысының күн тәртібіндегі бірінші мәселе 
бойынша төмендегідей өзгерістер енгізілді.

Күн тәртібінде қаралатын мәселелер:
1. «Мади Қажы атындағы» ЖШС құрылтайшыларының жер 

учаскесін пайдалану және жер үлестерін бөліп беру тәртібін 
айқындау (белгілеу).

Қалған мәселелер өзгеріссіз қалды. 
«Мади Қажы атындағы» ЖШС құрылтайшыларының кезектен 

тыс жалпы жиналысы туралы қосымша мәліметтерді төменде 
көрсетілген тұлғалар арқылы білуге болады: 

Қатысушылардың сенімхат бойынша өкілдері: Султанов С.А, 
Мырзағалиев Ә.М, ұялы телефоны: 8 705 541 00 01, 8 705 300 26 
25.

Ескертпе: Кезектен тыс жалпы жиналыстың күн тәртібіндегі 
мәселелер бойынша серіктестік қатысушылары жалпы жиналысты 
шақырушы адамдарға күн тәртібіндегі мәселелер бойынша 
өзгертулер мен толықтырулар енгізу туралы ұсыныстарын 
жазбаша түрде жолдауына болады.

«Мади Қажы атындағы» 
ЖШС құрылтайшылары   

БСН: 040440019227 

Іздеу салады
Қызылорда қалалық сотының 2024 жылдың 8 

қаңтарындағы ұйғарымы бойынша арыз беруші 
Күлзира Советқызы Нарбай жұбайы Есмаганбетов 
Жансерик Низатуллаевичті қайтыс болды деп 
жариялау туралы азаматтық іс қозғалды.

1979 жылдың 23 ақпанында туылған Есмаган-
бетов Жансерик Низатуллаевичтің жүрген жерін 
білетін адамдар болса, Қызылорда қалалық  
сотына осы хабарландыру жарияланған күннен 
бастап 3 (үш) ай мерзім ішінде хабарласуды 
сұраймыз.

Хамит ағамен аз-кем сұхбат-
тасудың сәті түсті. 

– Кәмеке, жалпы өмір туралы 
қандай пікірдесіз?

– Өмір-өзен ағысын тоқтат-
пайды. Биыл тоқсанның бесеуіне 
шықтым. Он ұл-қыз өсіріп, отыз-
шақты немере-шөбере сүйіп отыр-
мын. Бақыттымын.

Пенде болған соң төрт жағы 
құбыла адамды кездестіру тағы 
қиын. Сүйікті жарым Ләтипа Ес-
пенбетқызымен елу жылдан аса 
жұп жазбай өмір сүрдім. Жиыр-
маға тарта құда-жекжатпен құ-
шақтаса сыйластық. Бәрі бір күн-
гідей секілді. Жүйткіген уақыт. 
Ләтипадан көз жазып қалғаныма 
жиырма жылдан асты. Жиырма 
қыс, жаз, күзді Ләтипасыз өткі-
зудемін. 

– Әулетіңіз жайында әңгіме 
айтыңызшы? 

– Біздер Қожжан аталығынан 
тарайтын Бижановтар әулетіненбіз. 

Әкем Емберген орта шаруа, сы-
пайы кісі болды. Анам Жібек 
ғажап адам еді. Мен шаңырақтағы 
жалғызы болдым. Әкеммен туыс 
Мақаш Қалымбетов елге танымал 
кісі болатын. Мақаң жайында 
аңыз әңгіме көп. Көп жыл жинақ 
банкінде колхоз шаруашылығын 
басқарды, қиянатты да көрді. Әді-
летсіздікке ұшырап, жазалан ды. 
Бәрінен аман-сау шаңырағына ора-
лып, фәни дүниеге аттанды. Ұл-
дары, немерелері бар. 

– Бір адам ыза жерді баспаса 
сол нағыз сіз боларсыз. Жан күту 
жағынан келгенде сізге теңесер 
адам жоқ шығар, сірә? 

– Мен бұл ғұмырымда жет-
піс жылдай дүниенің төрт бұры-
шын дағы санаторий-курорт тарды 
шарладым. Қажылық па ры зымды 
орындадым. Талай адам дармен 
тұз-дәмдес болдым. Ұзақ жасау со-
ның құдіреті болар. Ғайбат сөзге 
жоқпын. Тазалықты жаным сүйеді. 
Бір ақынның мына өлеңін қай талап 
айтайын, тың дашы, керемет шумақ 
емес пе? 

– Адалдық жүр өз үлесін 
аз алып,

Адалдықты адалдықпен 
жазалық.

Қандай заман, қандай жағдай 
туса да,

Сен азайма, айналайын 
тазалық!

– Бізге сіздің үй бейнебір бас 
қосатын ақылдастық ордасындай 
көрінеді. Қонақ үзілмейді, дас-
тар қан әрқашан жаюлы. Таңыр-
қаймыз. 

– Лебізіңе рахмет! Мұның бә-
рінің тігісін Ләтипа жасап кетті. 
Сыйластықтың тамырын тереңге 
жайған сол. Құда-жекжаттың ба-
сын жиі қосатын. Дос-жарандарға 
деген пейілі бөлек жан еді. 

Біздің әулет заңгер Пазылбек 
Әбдірахманов, қоғам қайраткері 
Аралбай Маханбетов, Халық артисі 
Оралбек Әбдімомынов, қоғам қай-
раткері Бодаш Уәлиев, Майгүл, 
Қыпшақбай Жүсіповтермен құ-
дан  далық жекжат болып, ұзақ жыл 
жұп жазбай өмір өткіздік. Сый-
ластықты жалғастырдық. Ты мақ 
төбесінен, шапан ішінен тозады 
ғой. Ләтипа осы қағиданы пір тұ-
тып, тамырлатып кетті. 

Сонан соң Әбдірейім әулеті 
Жарылқасын, Қайыркүл, Кеңес 
Маханбетовтермен сыйласты ғы-
мызды кір шалған емес. Жалпы 
құда-жекжатпен өзара сыйластық 
адамды қартайтпайды. Ұл – өзің, 
келін – қызың. Құда-құдағи ұғы-
мын биікке көтеріп отыру керек. 

– Кәмеке, сіз өмір мектебі 
дегенді қалай бағалайсыз?

– Мен Еламан Жүнісбаевтың 
тәрбиесін көп көрдім. Мүсілима 
Бекқожақызының шапағаты, ба-
уырмалдығы – бір таңға жалғаса-
тын жыр-дастан. Сырбаз Нұрмақ 
Тоқ мырзаев, Нәжіман Күнқожаев, 
Абдулла Дәулетов, Камаладдин 
Наурызбаев, Төлек Сақтағанов, 
Айтбай Ыстықбаевпен қызмет тес 
болдық. 

Бір мектепте бірге оқыған 
Аралбай Маханбетовтің білімпаз-
дығы, қамқор құшағы бөлек еді. 
Туған інісі Кеңес Маханбетовпен 
құдандалы-жекжат болдық. Сыр-
баз, кеңпейіл, артық сөзі жоқ 
білімпаз. Ленинградтың кеме жа-
сау институтын бітірген. Еркін 
Әуелбеков, Сейілбек Шаухаманов, 
Бердібек Сапарбаевпен қызметтес 
болған, тәрбиесін көріп, өсіп же-
тілген азамат. 

Мен өміріме ризамын. Кенже 
ұлым Жанабаддиннің, келінім 
Мар жанның ыстық құшағын да-
мын. Шара, Қадиша, Ұлжан бас-
таған қыздарымның ықыласы бө-
лек. Сәл тұмауратсам қасымнан 
шықпайды. Шара күн құрғатпай 
шауып келеді. 

– Рухани баю дегенді қалай 
түсінесіз? 

– Жасымнан үлкендердің сө-
зін бойыма құйып өстім. Тәнеш, 
Орман, Орақбай, Ораз сынды аға-
ларымның сөзін тыңдадым, асыл 
қасиеттерін бойға сіңіруге құштар 
болдым. Кітапты көп оқимын. 
Төрт-бес газетті жылда жаздырып 
аламын. Пошта келгенше шай іш-
пей күтетін кездерім бар. 

– Бүгінгі толқынға қандай тілек 
айтар едіңіз?

– Татулық, сыйластыққа дақ 
түсірмей, ағайын-туыс, құда-жек-
жатты биікке көтеріп жүрген абзал. 
Ұл мен қызды осыған тәрбиелеу 
керек. Өткендерді еске алуды 
ұмыт пау қажет. 

Буын алмасып, қоғам жаңар-
ған сайын тіршілік ырғағы да 
өз геріп отыратыны заңдылық. 
Әйт се де ата жолынан айнымау, 
жақ сылықты, тазалықты, өмірге 
деген құштарлықты ізгі мұратқа 
айналдыру ең басты құндылық 
болып қалуы тиіс. Осынша жыл 
ғұмырымда көкейге түйген көп 
дүниенің кілті осы деп білдім. 

Әңгімелескен
Қайырбек 

МЫРЗАХМЕТҰЛЫ,
Қазақстанның құрметті 

журналисі

Сырбаз

Абдулла Мұхтарұлы бала ке-
зінен тәртіп сақшысы болуды ал-
дына мақсат тұтты. Осы мақсатына 
жету үшін тынбай еңбек етіп, білім 
алды. Қарағанды қаласындағы 
жо ғары милиция мектебін оқып 
бітірді. Ол ішкі істер саласындағы 
қызметін лейтенант шенінен бас-
тап, мемлекеттік автоинспектор, 
жедел іздестіру бөлімшесінің аға 
инспекторы, Сырдария аудандық 
ішкі істер бөлімі бастығының 
оперативтік жұмыстар жөніндегі 
бірінші орынбасары, облыстық 
ішкі істер басқармасының қалалық 
күзет бөлімінің басшысына дейін 
көтерілді. 1989 жылы милиция 
подполковнигі шенімен зейнетке 
шықты.  

Өзіне жүктелген жауапкерші-
лікті сезіне білді, ең бастысы ма-
мандыққа адалдық танытты. Жи-
наған мол тәжірибесін бөлісіп, жас 
әріптестеріне үлгі-өнеге көр сетті. 

– Балаларыма үнемі айтып 
отыратын үш қағидам: кішіпе-
йіл дік, сабыр, мейірім. Осы үше-
уі түгел тұрғанда азамат абы-
рой  сыз болмайды. Кешірімді 
бо лу келешегің үшін керек. Тәр -
биесіз білім орға жығады, жұ-
мыс жеміс бермейді. Құқық қор-
ғау күрделі сала лардың біріне 
жа тады. Ол адам ең бірінші заң 
тұрғысынан сауатты болуы керек. 
Азаматтардың құқығын қорғап, 
кез келген жағдайда дұрыс әрекет 
ете білу маңызды. Біздің жұмыста 
қате шешім қабылдауға болмайды. 
Әрбір шешімнің соңында адам-
ның тағдыры тұрады. Соны ба-
лаларыма жиі айтып отырамын. 
Жиырма бес жылдай басқармада 
жұмыс жасадым. Адамгершіліктен 
аттап кісі ақысын жемедім. Анам 
марқұм айтып отыратын «Біреудің 
ала жібін аттама, адам ақыңды 
уақытша жейді, Алла ақыңды 
жемейді» деп. Мен осы қағиданы 
үнемі есімде ұстадым, – дейді қарт 
полицей бізбен әңгімесінде. 

Халыққа жасаған қалтқысыз 
қызмет ескерусіз қалмады. ІІО-
да қызмет атқарған кездерінде 
ІІМ-нің І, ІІ, ІІІ дәрежелі «Мінсіз 
қызметі үшін» медальдарын кеу-
десіне тақты. Сонымен қатар «Ең-
бек ардагері», «ІІМ-нің құрметті 
ардагері» медалімен марапатталды. 
Бұл ұзақ жылғы жұмыстың жемісі 
һәм жеңісі еді.

Қазір қазыналы қария сексен-

нің сеңгірінен асты. Сөзі жинақы, 
жүрісі ширақ. Өзінен өрбіген жеті 
баласынан 28 немере, 26 шөбере 
көріп, ұрпақ қызығына кенеліп 
отырған бақытты жан. Қызметпен 
қатар бала тәрбиесіне көп көңіл 
бөлді. Жұбайы «Алтын алқа» ие-
гері Қалдықыз Шайманқызымен 
екеуі бес ұл, екі қыз тәрбиелеп 
өсірді. Бүгінде алып бәйтеректің 
терең тартқан тамырындай ұрпақ 
сабақтастығы жалғасып келеді. 
«Ата көрген оқ жонар, ана көрген 
тон пішер» дегендей, Абдулла 
ағаның төрт ұлы әке жолын қуып, 
ішкі істер органында қызмет жа-
сап, бірі подполковник, бірі пол-
ковник шенімен зейнетке шықты. 
Ал бір баласы кәсіпкерлік бағытын 
бағындырды. Ішкі істер органында 
Мұхтаровтар әулетін полицейлер 
династиясы деп те атайды.

Үлкен ұлы Әбдіқалық Абдул-
лаұлы ҚР Ішкі істер органының 
қылмыстық іздестіру саласында 
жұмыс жасап, подполковник ше-
німен зейнетке шықты. Полиция 
бөлімінде ұзақ жыл еңбек тәжі-
рибесі бар. Жұмыс барысында 
адамгершілік пен шыншылдық 
қасиеттерін жоғары ұстады. Әке 
жолын жалғастырды, атына кір 
келтірмеді. Бала арманы бақытына 
айналған азамат. Екінші ұлы Ма-
рат кәсіпкерлік саласына бет бұ-
рып, жастайынан еңбекке ерте 
араласты. Үшінші ұлы Мұраттың 
мұраты да әкесі секілді халық 
қор ғаны болу еді, соған жетті де. 
Жұмысын жауапкершілікпен ат-
қарып, мамандығын айрықша 
құр меттеді. Бауыржаны да әке 
ұстанымын бағдар етті. Мектеп 
бітірген бойдан ішкі істер саласы 
маманы болуға бар пейілімен 
ықы лас танытты. Арман адастыр-
майды. Сол жарқын жолда же-
місті еңбек етіп, подполковник 
шенімен зейнетке шықты. Қанат 
Абдуллаұлы да құқық қорғау 
саласында қажырлы еңбек етіп, 
еңбек демалысына шықты. Қыз-
дары Назира мен Ақмарал бұл 
күнде білімді шәкірттер тәр бие-
леп отырған білікті ұстаздар қата-
рында.

– Балаларымның барлығы бо-
лашақ мамандықтарын өз қала-
уымен таңдады. Бала кездерінен 
менің форма кигеніме қызығып, 
еліктесе керек. Әрине, бұл – мен 
үшін үлкен жетістік, мақтаныш. Ең 

бастысы, ел ықыласына бөленіп, 
батасын алса басқа тілек жоқ. 
«Атаның баласы болма, адамның 
баласы бол» дегенді үлгі етемін, – 
дейді Абдулла Мұхтаров.

Міне, бір саладан бақыт та, 
береке де тауып, бір мақсат, бір 
мүддеде еңбек еткен әулет әуелгі 
ұстанымын өмірлік қағида етті. 
Полицейлер династиясының үшін-
ші буыны – немерелері де ата 
дәстүрін жалғап, әке жолын қуып, 
осы салада қызмет атқарып келеді. 

Жаңа заман, әр баланың өз 
таңдағаны болады деген үстемдік 
құрып тұрса да, немерелері отба-
сылық жолды өмірлік өнеге етті. 
Барлығы бірдей бала күнгі ар-
манына алғашқы қадам басты. 

Үлкен немересі Ерлан ҚР ІІМ 
Б.Бейсенов атындағы Қарағанды 
академиясын бітіріп, туған жерге 
оралып, облыс прокурорының 
кө мекшісі қызметін атқаруда. 
Толқын Мұратқызы Қарағанды 
академиясын үздік тәмамдап, өз 
мамандығы бойынша еңбек етуде. 
Еркебұлан Маратұлы бозбала 
шақтан атасының батасын алып, 
өзі арман еткен мамандандырылған 
күзет саласында инспектор болып 
жұмыс істеуде. Оқу ордасында 
білікті мамандардан үлгі алып, 
еңбек жолындағы алғашқы баспал-
дағын аттады. Ортаншы не мересі 
Жасұланға мекеме тара пынан үл-
кен сенім артылды. Қа лалық по-
лиция басқармасының тергеу 
бө лімінің тергеушісі қыз метін 
ат қарады. Азамат Мұратұлы – 
жү регінде жалыны бар жастың 
бірі. Үйдегі берілген тәлім оны 
күн өткен сайын шыңдап, биік-
тен көрсете түсті. ҚР Ұлттық қа-
уіп сіздік комитетінің Қызылорда 
облысы және Байқоңыр қаласы 
бойынша департаментінің тер геу-
шісі. Немере келіні Аружан Қа-
былбек – облыстық полиция де-
партаментінде инспектор.

«Ұяда не көрсең, ұшқанда 
со ны ілесің» демей ме? Әкенің 
та лапшыл, әділ ұстанымы мен 
ананың ақ адал пейілін көріп өскен 
ұрпақтары отбасы ұлағатын қанат 
етіп байлап, биікке көтерілді. Тәр-
тіп сақшысы атану ел алдындағы 
қалтқысыз қызмет, ар алдындағы 
жауапкершілігі жоғары міндет 
екенін ұғынды.   

Абдулла Мұхтаровтың әулеті 
– ішкі істер саласынан бақытын 
да, өмірлік орнын да тапқан ша-
ңырақ. Үш буын полицейлер шық-
қан үй бейбітшілік нышаны іс-
петтес. Босағасына бақыт ұялап, 
шаңырағын шаттық тербеген әулет 
ұрпақ сабақтастығына адалдық 
танытты. Ел тыныштығы үшін 
халқына қалқан, ұлтына ұран 
болар бұл әулеттен әлі талай ұрпақ 
өсіп-өнері хақ. 

ҮШ БУЫН ПОЛИЦЕЙЛЕР 
ТҮЛЕГЕН ШАҢЫРАҚ

ДИНАСТИЯ

Абдулла Мұхтаров 30 жылға жуық ішкі істер органында 
еңбек етті. Қас қақпай қоғам тыныштығын күзетіп, саналы 
ғұмырын құқық қорғау саласына арнады. Бүгінде бұрынғы 

полиция подполковнигінің төрт ұлы әке жолын жалғастырып 
келеді.

Тұрар БЕКМЫРЗАЕВ,
«Сыр бойы»Sb

ХАБАРЛАНДЫРУ
«Қармақшы аудандық тұрғын үй-

коммуналдық шаруашылык, жолаушылар 
көлігі және автомобиль жолдары бөлімі» 
КММ, ҚР ЕК 58-б., 2-т., және 73-б.,1-т. 
сәйкес, бірыңғай экологиялық порталда (Eco-
portal.kz) 22.01.2024 – 26.01.2024 аралығында 
«Қоршаған ортаны қорғау» бөлімі бойынша: 
«Қызылорда облысы Қармақшы ауданы 
«Тө ретам-Ақай» аудан дық маңызы бар ав-
томобиль жолдарын күрделі жөндеу» жоба-
сына талқылау түрінде қоғамдық тыңдаулар 
өткізіледі. 

Ескертулер мен ұсыныстар беру үшін 
Бірыңғай экологиялық порталдан жобалық 
құжаттама пакетімен танысуға болады.



Мадияр ТӨЛЕУОВ,
«Сыр бойы»

«Білім алудың 
тамыры ащы, бірақ 

жемісі тәтті» деген екен 
адамзаттың бірінші 
ұстазы Аристотель. 

Сол айтқандай, 
білім мен өнер біздің 

болашағымыздың 
жарқын болуына 
бірден-бір кепіл. 

Білімдінің көкейінен 
шыққан ұлағатты ой, 

нақыл, қанатты сөздер 
ертеңге мұра болып 

қалады. Ал бұл жолда 
жас ұрпақтың тұлға 

болып қалыптасуына 
мектеп қабырғасынан 

бастап ықпал еткеніміз 
абзал. Осы бағытта 

мұғалім Базарбай 
Дүйсенбаевтың 

«Салбұрын» жобасын 
мысалға келтірмей кету 

мүмкін емес.  

ТӘРБИЕ ТІНІ

Sb

Әңгімені тереңнен тартсақ, 
әр адам өмірінің соңына дейін өз 
болмысын қалыптастырумен өте
ді. Оның да түрлі кезеңдері бар, 
тікелей білім мен тәжірибеге қа
тысты. Мектеп табалдырығын 
ат  таған бала бұл кезеңді тәлім 
алу  дан бастайды. Егер бала құн
ды  лықтарды бойына жиып, ойын 
біліммен толықтырса, ұлттық қа
на емес, жалпыадамзаттық дағды
ларға бейім болмақ. Өз кезегінде 
ол келешек ғұмырында құстай 
ер кін болатыны анық. Һәкім 
Абай дың «атаның емес, адамның 
ба ласы бол» дейтіні – осы. Өз 
өмі рінің көшбасшысы бола алған 
жан жұртының да, елінің де көшін 
дұрыс бағытқа бұра алады. 

Бұл жайттарды сөз етуіміз се
бепсіз емес. Біз айтқалы отырған 
«Салбұрын» жобасы мектепте 
са бақтан тыс уақытта үйірме тү
рінде өтеді. Десек те, бағыты ай

қын, ер баланың бойына берер 
тәлімі ерен. Қазақ ежелден тәр
биеге қатты ден қойған. Ойпі
кірін қалыптастырып, ұлттық 
құн дылықтарды қастерлеуді һәм 
дә ріптеуді мақсат тұтты. Осы жол
да мұраны жалғаушы ер балалар
дың орны ерекше. Аталған жоба 
ежелгі жолды қайта жаңғыртуды 
мақсат етеді. Сол арқылы өскелең 
ұрпақтың тәрбиесін һәм білімін 
толықтыруды көздейді. 

Жобаның зер салар тағы бір 
маңызды тұсы – пәнаралық бай
ланысты қамтуы. Әсіресе қазақ 
тілі мен әдебиеті, тарих секілді 
пәндерді басымырақ тілге тиек 
етіп, балалардың білімін толық
тырады, яғни, баланы ұлттық жә
не адамзат тәжірибесі негізінде 
субъективті һәм объективті жаңа 
идеяларға бағыттайды. Расын 
айт қанда бұл күні сабақтан тыс 
уақытта ер баланың тәрбиесінде 

жауапкершілік жеткіліксіз. Осы 
өзектілігі үшін «Салбұрын» тектес 
жобаларды одан әрі дамытпасақ, 
саябырсып қалар жөн жоқ. 

Автордың мақсатына көңіл 
бөлсек, бала бойында білімнен 
бастау алатын адамгершілік пен 
батылдық, ой мен еңбекқорлық, 
ұлттық болмыс секілді құнды
лық  тарды ұштастыруға басымдық 
бер ген. Қоғамда біз атаған құн
дылықтардың жұтап жататын да 
кезі бар. Әлеуметтік желі мен 
көзқарастардың келіспеушілігі бе
лең алған заманда «Салбұрын» 
тә різді жобалардың іске асуы – 
заңдылық. Бастысы, мақсат пен 
ниет айқын, тек ізгі істің жалғасы 
табыла бергені жөн.

Жалпы, жоба оқушыға тек бі
лім беруді мақсат тұтпай, таным 
процестері мен өмірлік дағды
лар ды тез ұғынуға септеседі. От
басын қадірлеу, отансүйгіштік 

тәрізді ізгі қасиеттер жастай пси
хологиялық даярлау арқылы бой
ға сіңеді. Педагогиканың мәні 
осы тұста анық аңғарылады. Ба
ланы құндылықтар негізінде тәр
биелеу шығармашылық қабілетті 
де арттыратыны даусыз. Қазір 
қо ғамда көп айтылып жүрген жа
ңашылдық, ғылымға бейімді бо
лып, жаңалықтар ашу сияқты 
жайт тар тікелей баланың шығар
ма шылық потенциалына байла
нысты. 

«Салбұрын» жобасының не гіз
гі бөлімдеріне көз жүгіртіп оты
рып, ойға түйіп іліп алар көп дү
ниенің барын байқадық. Ілкідегі 
қазақтың батырының, биінің, 
ақын мен жырауының қанатты 
сөз  дерін ұтымды пайдаланып, 
ай  тар ойын балаға мейлінше тү
сі нікті етіп жеткізеді. «Ізгілік 
– адам даналығының бастауы» 
атты тарауының өзі бізді ұзақ 
ой ландырды. Һәкім Абайдың 
«Адам заттың бәрін сүй бауырым 
деп» деген тағылымын ерекше 
на  сихаттайды. Шынында да осы 
бастан балаға әркімді бөліп 
жармай, әділеттілік тұрғысынан 
қарауға үйреткен абзал. Осындай 
бейтарап көзқарас арқылы жас 
ұрпақ шыншыл, ақиқатқа бас 
ұрғыш келеді.    

Баланың дүниетанымы отбасы, 
өскен ортасы мен жиған тәлімі, 
біліміне байланысты қалыптасады. 
Тұлға атану көптеген дағдылардың 
бір арнаға тоғысуы арқылы ғана 
жүзеге аспақ. Бала тәрбиесінде 
бір тұтас жол қалыптастыру оңай 
шаруа емес. Бұл істе ұлттық ау
қымнан бөлек, ғаламдық тәжіри бе
лерді ескерген абзал. Сансыз идея
лардың бірігуі қажет. Ал біз сөз 
еткен «Салбұрын» бағдарламасын 
соның бір көрінісі ретінде алып 
қарасақ болады. Автордың еңбе
гін бағалай отырып, жобаның сәт
ті жүзеге асуын, ауқымы ке ңейе 
түскенін құптайтынымды жет кіз
гіміз келеді.

Университеттің тұңғыш рек
торы болып ҚазССР халық ағар
ту комитетінің орынбасары 
қыз метінде болған Ф.Оликов та
ғайындалды. Ғылыми және оқы
ту жұмыстары республикадан 
тыс қары жерлерде арнайы да
йындықтан өткен 18 оқытушы 
құрамымен басталды. 1934 жыл
дың 2 желтоқсанында универ
си тетке С.Киров есімі берілді. 
Оқу ордасының басты мақсаты 
– ұлттық кадрларды даярлау мә
селесін шешуге бағытталды.

1930 жылдардың аяғына дейін 
алғашқы гуманитарлық  шет 
тіл  дер, филология факультеті 
ашыл  ды. Қазақ жастарына ар нал
ған дайындық бөлімдерімен ма
мандықтар аумағы кеңейді. 1938 
жылы аспирантураның ашылуы 
мен кандидаттық дәреже және 
доцент атақтарын тағайындайтын 
ғылыми кеңестің құрылуы Қаз
МУдың даму бағдарындағы ма
ңызды оқиға болды. Соғыс жыл
дарында Ресей, Украина және 
Бе ларусьтің ірі ғылымизерттеу 
инс титуттары мен зертханалары 
ҚазМУге ауыстырылды. Соның 
нәтижесінде Қазақ универ сите
тінде химия, астрономия, физика, 
тарих және тілтану салалары бо
йынша жаңа ғылыми мектептер 
ашылып, іргелі ғылыми орта 
қалыптаса бастады. Соғыстан 
кейінгі жылдарда ҚазМУ респуб
ликаның өндірістікэкономикалық 
және әлеуметтікгуманитарлық са
лаларына жоғары білікті кадрлар 
даярлаудың жетекші орталығына 
айналды. 

Университет құрылғаннан бері 
Қазақстанның әлеуметтіксаяси 
өміріне және экономикасына 
зор үлес қосып келеді. Бүгінде 
әл Фараби атындағы ҚазҰУ ха
лықаралық ғылым және білім 
беру кеңістігінде өзінің лайықты 
орнын алып, жоғары білім сала

сындағы әлемдік көшбасшы уни
верситеттің біріне айналды.

Биыл сондайақ, Абай атын
дағы мемлекеттік опера және балет 
театрына 90 жыл толды. Театр 
1934 жылы 13 қаңтарда құрылды. 
Бұған 1933 жылы 29 қыркүйекте 
Алматы қаласында Қазақ АКСР 
халық ағарту комиссариаты алқа
сының шешімімен елу актер, сим
фониялық оркестрдің жиырма му
зыкант және ұлттық оркестрдің он 
екі адамынан құралған музыкалық 
студияның ашылуы негіз болған.

Өнер ордасының сахнасында 
алғаш Мұхтар Әуезовтің «Айман
Шолпан» атты музыкалық ко ме
диясы көрермен назарына ұсы
нылды.

1938 жылы балет труппасы 
алғаш рет Петр Чайковскийдің 
«Аққу көлі» атты туындысын 
сахналады. Бұдан кейін «Бүкір 
құлын», «Раймонд», «Бақшасарай 
фонтаны» сынды қойылымдарын 
ұсынды. Сондайақ осы жылы 
алғаш рет Шоқан Уәлихановтың 
«ҚалқаманМамыр» қазақ балеті 
қойылды. Жыл сайын театр түрлі 
қойылымдармен толығып отырды. 

Ұлы Отан соғысы қарсаңында 
театр репертуарында 31 опералық 
(олардың ішінде 9ы қазақша) 
және 6 балет (оның ішінде екеуі 
қазақша) спектакль болды. 1941 
жылы театрға академиялық мәр
тебесі берілді. Соғыс жылдары 
театр халықтың қайғысына ор
тақ тасты. Әйгілі ағартушы, фи
лософ, қазақтың бас ақыны Абай 
Құнанбайұлының туғанына жүз 
жыл толуына орай опера және 
балет театрына оның есімі берілді. 

Бүгінде театр өз көрермен
деріне түрлі жанрдағы қойылым
дарын ұсынып, шығармашылық 
жолында толассыз жұмыс жасау
да. Сондықтан да өнер ордасы 
қазақ халқы үшін әрдайым өз 
биігінде.

Тоқсан жыл – 
тұтас тарих

Биыл еліміздің жетекші университеті әл Фараби 
атындағы Қазақ ұлттық университетінің құрылғанына 

90 жыл толып отыр. Қазақстандағы тұңғыш көп салалы 
университеттің ресми ашылуы 1934 жылдың 15 қаң-

тарында болды. Дәл осы күні ҚазМУ-дың алғашқы 
студенттері қабылданып, биология және физика-

математика факультеттерінде 54 студент оқуға кірісті. 
Осы жылдың 1 қыркүйегінде химия факультеті ашылды.

Мейрамгүл ДАУЫЛБАЙҚЫЗЫ,
«Сыр бойы»Sb

жоталы жоба
«Салбұрын» – 

Аймақта алғаш қолға алынған 
кәсіпорынның ашылуына облыс 
әкімі Нұрлыбек Нәлібаев арнайы 
қатысып, өндіріс жұмысына оң 
бағасын берген болатын. 

– Мемлекет басшысы өз Жол
дауында «Елімізде сапалы ет, 
сүт, астық өнімдерін терең өң
деу ді дамытуға бағытталған жо
баларға басымдық берген абзал. 
Құс фабрикаларын, көкөніс қойма
ларын, ет өнімдерін шығаратын 
кәсіпорындар ашу арқылы азық
түлік қауіпсіздігін қамтамасыз ету 
қажет», – деген болатын. Азық
түлік қауіпсіздігін қамтамасыз ету 
бағытында маңызды жобаны қолға 
алып, бөдене фермасын салған 
кәсіпкер Мұрат Абайұлына Сыр 
жұртшылығы атынан шынайы 
ри зашылығымды білдіріп, алғыс 
айтамын, – деді облыс әкімі.  

«АбайДәулет» ЖШС қолға 
алған шаруашылық аз уақыт ішінде 
ширап, жұмысы жолға қойылған. 
Бүгінде мұнда 3000нан аса бөдене 
өсірілуде. Жұдырықтай құстың 
бабы аса қиын көрінбейді. Қажетті 
жем, суы күнделікті беріліп тұрса 
жеткілікті. 

Бөдене – қырғауыл тұқымына 
жататын құс. Түсі ақшыл жолақты 
немесе сұрлау келеді. Көбіне өсім
дікпен кейде жәндікпен қорек
тенеді. Бүгінде бөдене шаруа шы
лығы – берекелі кәсіптің бірі. 

Ферма жылына 1500 тонна құс 
етін өндіре алады.  Сыйымдылығы 
80000 бас, оның ішінде 40000 бас 
ет бағытына, 40000 бас жұмыртқа 
бағытына арналған. Кәсіпорын то

лық қуаттылыққа шыққанда 160 
адамды жұмыспен қамтымақ ниет
те. 

Ферма басшысы Абай Дидар 
Маратұлы межелі мекенжайдан 
күтіп алып, алақандай құстың 
балапан кезінен қалай үйретілгенін, 
санамызға сіңіріп әлек. 

– Бөдене аса күтімді қажет 
ететін құс. Бұлар суық жерде жұ
мыртқаламайды. Ыстықты да ұната 
қоймайды. Тұрақты температура 
қажет. Жұмыс барысы толыққанды 
автоматтандырылған. Қол күші 
аса қажет етілмейді. Еті мен жұ
мыртқасының пайдасы мол. Әзір
ше шыққан өніммен қала көлемін 
қамтып отырмыз. Алдағы уақытта 
нарық ауқымын кеңейту жоспарда 
бар, – дейді ол.

Кәсіпорында күн бойы құс
тардың тыныстіршілігін бақылап 
отырған маманның бірі оператор
технолог Қайрат Кәрімбаев. Жем, 
суының уақытылы беріліп оты
руы, жұмыртқасының үздіксіз те
рілуі бәрібәрі осы жігіттің жа
уап  кершілігінде. Ауыл баласы 
ша  р уаға бейім ғой, ә дегеннен фер
ма жұ  мысын дөңгелентіп әкетіпті. 

Айтпақшы, қазір фермада 
«Ги гант», «Манджир», «Эстон», 
«Те хас» тұқымына жататын ба ла
пандар өсіп бапталуда. Бәрі те мір 
тордың ішінде. Бөденені қа мап 
ұстамаса, бос жүріп табыс әкел
мейді. Барлығы бір ғимараттың 
ішінде орналасқан үш қатарлы ав
томаттандырылған қондырғыға 
жайғасқан. Әр қондырғыда арнайы 
құс жәшігі бар. Бір бөдене 16 сағат 
сайын жұмыртқалайды. 

– Жиналған жұмыртқаларды 
арнайы жәшікке салып, қала орта
лығына жеткіземіз. Сонымен қатар 
ет бағытына да ұсынылуда. Жаз 
мезгіліне таяу жем зауытын салуды 
жоспарлап отырмыз. Құс азығына 
қажетті өнімді өзіміз өндірсек, 
шығын соншалықты аз болмақ. 
Бұл өз кезегінде өнім көлемінің 
артуына септігін тигізбек. Жақсы 
өнім болу үшін құс жарақты болу 
керек. Инкубаторда 20 күнге жуық, 
брудер де 2530 күн тұрады. Со
сын сеткаға саламыз. 3540 күн 
тол ғанда алғашқы жұмыртқа бе

ре бастайды. Оның 6570 пайы
зы жұмыртқадан балапандар 
жа рып шығады. Олардың 50 па
йызы мекен, қораз болып бөлі
неді. Мекендерін қалдырып, қо
раз дарының жартысын алып, 
қал ғанын ет бағытына сойысқа 
жі беріп отырамыз. Осындай бап
пен шектеулі уақытта 80000 бас қа 
жеткіземіз деп жоспарлап отыр
мыз.  Әр құстың салмағы 170200 
грамм болғанда сорпа дайындауға 
беріледі. Ал тиісінше 250350 
грамм бөденелер гриль бағытына 
жіберіледі, – деп түсіндірді фермер.

Бөденеге 
сұраныс 
артып келеді

1-бет

